
ᒫᔾᔨ 2024 
 
ᐸᐃᑉᐹᓄᑦ ᐱᔾᔪᑕᐅᓗᐊᖅᓯᒪᔪᑦ 

 ᓄᓇᕗᑦ ᒐᕙᒪᒃᑯᑦ ᑐᒃᓯᕋᖅᐳᑦ ᐋᖅᑭᒋᐊᖅᑕᐅᖁᓪᓗᒍ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᐱᕚᓪᓕᖁᓪᓗᒋᑦ 
ᐄᔭᒐᖅᑖᕐᕕᓕᕆᔩᑦ ᐊᒻᒪ ᐄᔭᒐᖅᑖᖅᑎᑦᑎᔨᑦ ᐱᓕᕆᐊᒃᓴᖏᑦ, ᐱᕚᓪᓕᖅᑎᓪᓗᒋᑦ ᐃᑲᔫᑎᖏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᕘᒥ. 

 ᓄᓇᕗᑦ ᒐᕙᒪᒃᑯᑦ ᑐᒃᓯᕋᖅᐳᑦ ᐃᓚᓕᐅᔾᔨᖁᔨᓪᓗᑎᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐋᖅᑭᒋᐊᕈᑎᒃᓴᓂᒃ ᓲᕐᓗ ᐅᖃᓗᒍᓐᓇᐅᑎᓂᒃ ᐊᒻᒪ ᖃᕋᓴᐅᔭᒃᑯᑦ ᐄᔭᒐᖅᑖᕈᑎᓂᒃ, ᓇᓗᓇᐃᖅᓯᕙᒡᓗᑎᒃ 
ᐱᒻᒪᕆᐅᓂᖏᓐᓂᒃ ᐱᐅᓯᒋᐊᕈᑎᒃᓴᓂᒃ ᐋᓐᓂᐊᕕᖕᒥ ᑲᒪᒋᔭᐅᔾᔪᓯᕐᓄᑦ ᐅᖓᓯᒋᔭᐅᔪᒦᑦᑐᓂᒃ. 

 ᑐᒃᓯᕋᖅᑕᑦ ᐋᖅᑭᒋᐊᕈᑎᑦ ᕿᓂᕐᒥᔪᑦ ᐊᔪᕐᓇᙱᑐᐃᓐᓇᕆᐊᓕᖕᓂᒃ ᓄᑖᓂᒃ ᑕᒪᒃᑭᖅᑐᓂᒃ 
ᐱᑎᑦᑎᔾᔪᑎᓂᒃ, ᐃᓚᐅᓗᓂ ᐃᓂᖅᑎᕆᓂᖅ, ᐊᑐᖁᓪᓗᒍ ᖁᑦᑎᒃᑐᒥ ᒪᓕᒋᐊᓕᖏᓐᓂ ᐊᑐᕋᓲᑎᓄᑦ 
ᑲᔪᓯᔪᒥᒃᓗ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᓂᕐᒥ. 

 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᕈᒪᖕᒪᑕ ᐱᖃᖃᑕᐅᔪᓂᑦ ᓄᓇᓕᓕᒫᓂᒡᓗ ᑐᓴᖅᑎᑦᑎᓂᐊᕐᓗᑎᒃ 
ᐋᖅᑭᒋᐊᕐᓗᒋᓪᓗ ᐊᓯᔾᔨᖅᑕᐅᔪᒪᔪᑦ ᒪᓕᒐᓄᑦ, ᑖᒃᑯᐊ ᐊᑐᕋᓗᐊᕆᐊᒃᓴᖏᓐᓂᑦ ᓄᓇᕘᑉ 
ᐊᔾᔨᐅᙱᑦᑐᒥᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᓄᓇᖓᓂᑦ. 

 
ᑖᔅᓱᒪ ᐊᓕᓚᔪᐅᑉ ᒥᒃᓵᓄᑦ  
ᑖᓐᓇ ᐸᐃᑉᐹᖅ ᐅᖃᐅᓯᖃᖅᑐᖅ ᐋᖅᑭᒋᐊᖅᑕᐅᔪᒪᔪᓂᑦ ᓄᓇᕗᒻᒥ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ. 
ᐱᕙᒌᔭᖅᓯᒪᓯᒪᔪᖅ ᑐᑭᓯᐅᒪᑎᑦᑎᓂᕐᒥᑦ, ᐅᖃᖃᑎᒌᓐᓂᕐᒥᑦ, ᐊᒻᒪ ᑭᐅᔾᔪᑎᓂᑦ ᐊᓯᔾᔨᕐᓂᒻᒪᕆᐅᔪᓂᑦ 
ᑐᕌᖓᔪᓂᑦ ᓄᑖᕈᕆᐊᖅᑎᑦᑎᓂᕐᒧᑦ ᐄᔭᒐᖅᑖᕐᕕᓐᓂᑦ ᓄᓇᕗᒻᒥ. ᐱᔾᔪᑎᒋᔭᖓ ᓇᓗᓇᐃᔭᕐᓗᒍ ᐱᔾᔪᑎᖓ 
ᑐᒃᓯᕋᖅᑕᒧᑦ ᐋᖅᑭᒋᐊᕈᑎᓄᑦ, ᓇᓗᓇᐃᕐᓗᒋᑦ ᑐᒃᓯᕋᖅᑕᑦ ᐊᓯᔾᔨᕈᑎᑦ, ᕿᒥᕐᕈᓗᒋᓪᓗ 
ᐊᒃᑑᑎᑐᐃᓐᓇᕆᐊᖃᖅᑕᖏᑦ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐊᑦᑕᕐᓇᖅᑕᐃᓕᒪᓂᖅ, ᐊᒻᒪ 
ᐄᔭᒐᖅᑖᖅᑎᑦᑎᔨᑦ ᓄᓇᕗᒻᒥ. 
 
ᑖᓐᓇ ᐸᐃᑉᐹᖅ ᐱᔨᑦᑎᖅᑐᖅ ᖃᐅᔨᒪᔾᔪᑎᐅᓪᓗᓂ ᑎᑎᖅᑲᐅᓪᓗᓂ ᐅᖃᖃᑎᒌᖏᓐᓇᕐᓂᕐᒧᑦ ᐊᒻᒪ 
ᐃᓱᒪᓕᐅᕆᓂᕐᒧᑦ ᐱᔾᔪᑎᖃᖅᑐᓂᑦ ᐋᖅᑭᒋᐊᖅᑕᐅᔪᓂᑦ ᓄᓇᕗᒻᒥ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ. 
 
ᐃᓕᓴᕆᔭᐅᔪᑦ 
ᑖᓐᓇ ᐸᐃᑉᐹᖅ ᑲᑐᔾᔨᖃᑎᒌᒍᑕᐅᔪᖅ ᐊᔾᔨᒌᖏᑦᑐᓂᑦ ᐃᑲᔪᖃᑦᑕᖅᑐᓂᑦ ᐱᖃᖃᑕᐅᔪᓂᓪᓗ, ᐃᓱᒪᒋᔭᖏᑦ 
ᖃᐅᔨᒪᓂᕆᔭᖏᓪᓗ ᐊᑑᑎᖃᖅᓯᒪᔪᑦ ᐋᖅᑭᑦᓱᐃᓂᕐᒥᑦ ᐃᓗᓕᖏᓐᓂᑦ ᑐᑭᒧᐊᑦᑎᑦᓯᓂᕐᒥᓪᓗ. 

ᐱᒋᐊᕐᓂᖓ ᐊᒻᒪ ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 

ᐱᓕᕆᐊᖑ ᓯᒪᔪᑦ ᓄᓇᕗᒻᒥ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ 

ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ, ᒪᓕᒐᓕᐊᖑᔪᒪᔪᓂᒃ ᑐᙵᕕᖃᖅᖢᓂ ᐄᔭᒐᖅᑖᕐᕕᖕᓂ ᓄᓇᕗᒻᒥ, 
ᑐᙵᕕᒋᔭᐅᓯᒪᕗᖅ ᐊᐅᓚᑦᑎᓂᕐᒥᒃ ᐊᒻᒪ ᑐᑭᒧᐊᒃᑎᑦᑎᓂᕐᒥᒃ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᒡᓗ 
ᐄᔭᒐᖅᑖᖅᑎᑦᑎᔨᑦ ᓄᓇᕗᒻᒥ. ᐋᖅᑭᒃᑕᐅᓚᐅᖅᓯᒪᓪᓗᓂ 1988−ᒥ, ᓄᓇᕘᑖᓚᐅᖅᑎᓐᓇᑕ, ᐱᖁᔭᖅ 
ᐋᖅᑭᒃᑕᐅᓚᐅᖅᓯᒪᕗᖅ ᖃᐅᔨᒪᔭᐅᖁᓪᓗᒋᑦ ᐄᔭᒐᖅᑖᕐᕕᖕᓄᑦ ᐱᔨᑦᑎᕋᐅᑎᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ 
ᖁᑦᑎᓛᓂᒃ ᒪᓕᒋᐊᓕᖕᓂᒃ ᑲᒪᒋᔭᐅᔾᔪᑎᓄᑦ ᐊᒻᒪ ᐱᓕᕆᔨᒻᒪᕆᖕᓄᑦ. ᑭᓯᐊᓂᓕ, ᓯᕗᕙᕆᐊᖅᑎᑕᐅᑎᓪᓗᒋᑦ 
ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᓂᐅᔪᑦ, ᓄᑖᖑᖅᐸᓪᓕᐊᔪᑦ, ᐊᒻᒪᓗ ᓅᑉᐸᓪᓕᐊᑎᓪᓗᒋᑦ 
ᐃᓚᔭᐅᓯᒪᓂᖅᓴᐅᔪᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᑎᑦ, ᑕᒪᓐᓇ ᖃᐅᔨᒋᐊᒃᑲᓐᓂᕆᐊᖃᕐᓂᖅ ᐊᒻᒪᓗ 
ᐋᖅᑭᒋᐊᖅᓯᓂᖅ ᑖᔅᓱᒥᖓ ᒪᓕᒐᕐᒥᒃ ᓇᓗᓇᕈᓐᓃᖅᓯᒪᕗᖅ ᐃᓱᓕᕝᕕᖃᕐᓂᖓᓄᑦ ᒫᓐᓇᐅᔪᖅ ᒪᓕᒐᐅᔪᖅ. 
 
ᒫᓐᓇᐅᔪᖅ ᒪᓕᒐᖅ ᑐᕌᒐᖃᖅᑐᖅ ᒪᓕᒐᐅᔪᓂᒃ ᐄᔭᒐᓕᕆᔨᓄᑦ. ᐃᓗᓕᖃᙱᓚᖅ ᒪᓕᒋᐊᓕᖕᓂᒃ 
ᐊᐅᓚᑦᑎᓂᕐᒧᑦ ᐱᓕᕆᐊᖃᕐᓂᕐᒧᓪᓗ ᐃᓗᐊᖅᓴᐅᑎᑖᕐᕕᖕᓂᒃ, ᐅᖃᐅᓯᖃᙱᖦᖢᓂᓗ 
ᑭᓱᓕᕆᔨᐅᕙᖕᓂᖏᓐᓄᑦ ᐃᓗᐊᖅᓴᐅᑎᑖᖅᑎᑦᑎᕙᒃᑐᑦ. ᐊᒻᒪ ᓱᓕ, ᐱᖁᔭᖅ ᓴᖅᑭᑎᑦᑎᕗᖅ 
ᐄᔭᒐᖅᑖᖅᑎᑦᑎᔨᓂᒃ ᐅᓄᙱᓐᓂᖅᓴᓂᒃ ᒫᓐᓇᓕᓴᕐᓂᒃ ᐄᔭᒐᖅᑖᕐᕕᖕᓂ ᐱᓕᕆᐊᖑᓲᓂᒃ, 
ᑭᒡᓕᖃᖅᑎᑕᐅᓪᓗᑎᒃ ᐃᑲᔫᑕᐅᑐᐃᓐᓇᕆᐊᓖᑦ ᐋᓐᓂᐊᕕᓕᐊᖅᓯᒪᔪᓄᑦ ᐊᒻᒪ ᐊᑕᖏᕐᓗᒍ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᔾᔪᑎᑦ ᓴᖅᑭᑉᐸᓪᓕᐊᔪᑦ. ᐱᖁᔭᖅ ᐊᑐᐃᓐᓇᐅᑎᑦᓯᒻᒥᔪᖅ ᖃᑦᓯᒐᓛᓂᒃ 
ᐊᐅᓚᓂᐅᔪᓂᒃ ᒐᕙᒪᒃᑯᓐᓄᑦ ᐊᐅᓚᑦᓯᒍᓐᓇᓂᕐᒥᒃ ᐄᔭᒐᓕᕆᔨᓂᒃ ᐊᒻᒪᓗ ᖃᐅᔨᓴᑦᓯᐊᕈᑕᐅᓗᓂ 
ᐱᐅᒐᓗᐊᕐᒪᖔᖅ. ᒫᓐᓇᐅᔪᖅ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᐅᓪᓗᓕᖅᓯᒪᔪᖅ ᒪᓕᒍᓐᓃᖅᖢᓂᓗ 
ᒫᓐᓇᓕᓴᕐᓂᑦ ᐊᑐᖅᑕᐅᖃᑦᑕᖅᑐᓂᑦ ᖃᐅᔨᔭᐅᓯᒪᔪᓂᑦ ᐊᓯᖏᓐᓂᑦ ᑲᓇᑕᒥᑦ ᐱᔪᓐᓇᖕᓂᖃᕐᕕᐅᔪᓂᑦ 
ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᔪᓂᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐱᔭᐅᔭᕆᐊᓕᖕᓂᑦ ᓄᓇᕘᑉ 
ᐅᖓᓯᒃᑐᒥᑦ ᐱᕈᖅᐸᓪᓕᐊᕌᓚᓴᖅᑐᓪᓗ ᐃᓄᐃᑦ. 
 
ᖃᐅᔨᒪᔭᐅᔭᕆᐊᓕᒃ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ, 
ᐊᐅᓚᑦᑎᕙᒃᑲᓗᐊᖅᖢᑎᒃ ᐄᔭᒐᖅᑖᕐᕕᓕᕆᔨᓂᑦ, ᓄᓇᕗᑦ ᒐᕙᒪᒃᑯᖏᑦ ᐊᐅᓚᑦᑎᕙᙱᒻᒪᑕ 
ᐊᐅᓚᓐᓂᖏᓐᓂᑦ ᓂᐅᕕᕐᕕᖕᓂᑦ ᐄᔭᒐᖅᑖᕐᕕᖕᓂᑦ, ᐃᓚᐅᓪᓗᑎᒃ ᐃᖅᑲᓇᐃᔭᖅᑎᑖᖕᓂᖅ 
ᐱᓯᒪᐃᓐᓇᖕᓂᖕᓂᓪᓗ ᐄᔭᒐᓕᕆᔨᓂᑦ ᐄᔭᒐᓕᕆᔨᓂᒡᓘᓐᓃᑦ. ᑖᒃᑯᐊ ᐱᔾᔪᑕᐅᔪᑦ ᐃᓚᓕᐅᔾᔭᐅᓯᒪᙱᑦᑐᑦ 
ᒪᓕᒐᓕᐅᕐᕕᖕᒥ ᐱᓕᕆᐊᖑᕙᓪᓕᐊᔪᓂᒃ.  
 
ᐱᓕᕆᐊᖃᕐᓂᖅ ᑖᔅᓱᒥᖓ ᐱᖁᔭᕐᒥᒃ ᒪᓕᒃᐳᖅ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓂᒃ (ISV−ᓂᒃ), 
ᐅᑯᐊ ᐃᓚᒋᔭᐅᓪᓗᑎᒃ:  
 
• ᐊᖏᒡᓕᒋᐊᖅᑎᓪᓗᒍ ᐱᖁᔭᖅ ᐃᓚᓕᐅᔾᔭᐅᖁᓪᓗᒍ ᐄᔭᒐᖅᑖᕐᕕᓕᕆᔨᑦ ᐊᔪᕈᓐᓃᕈᑕᐅᓂᐊᖅᐳᖅ 

ᐅᓄᕐᓂᖅᓴᓂᒃ, ᐊᔾᔨᒌᙱᕈᓘᔭᖅᑐᓂᒃ ᐄᔭᒐᖅᑖᕐᕕᖕᓂ ᐃᖅᑲᓇᐃᔭᖅᑎᓂᒃ ᓄᓇᕗᒥᐅᓄᑦ 
ᑲᒪᒋᔭᐅᔪᓐᓇᕐᓗᑎᒃ, ᑎᓕᐅᕆᓗᑎᒃ ᐃᓅᖃᑎᒌᑦᓯᐊᕐᓂᕐᒥᒃ (ᐃᒃᐱᒋᑦᑎᐊᕐᓗᒋᑦ ᐊᓯᑎᑦ, ᐱᓕᕆᖃᑎᒌᒍᓯᑦ 
ᐊᒻᒪ ᐃᓄᐃᑦ ᑲᒪᒋᑦᑎᐊᕐᓗᒋᑦ).   
 

• ᖃᐅᔨᑎᑦᑎᓂᖅ ᖃᕆᑕᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᓲᕐᓗ 

ᑕᓚᕖᓴᒃᑯᑦ ᐃᑭᐊᖅᑭᕕᒃᑯᑦ ᖃᕆᑕᐅᔭᒃᑯᓪᓗ ᐃᓗᐊᖅᓴᐅᑎᒋᔭᐅᕙᒃᑐᓂᒃ, ᑕᑯᑎᑦᑎᕗᖅ ᖃᓄᖅᑑᕐᓂᖅ 
(ᐃᓱᒪᒃᓴᖅᓯᐅᑦᑎᐊᖅᓯᒪᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ). ᐱᕕᖃᖅᑎᑦᑎᒻᒥᔪᖅ ᓄᓇᕗᒻᒥᒃ 
ᖃᐅᔨᒪᐃᓐᓇᕈᓐᓇᕐᓗᑎᒃ ᓄᑖᓂᒃ ᐱᕙᓪᓕᐊᓂᐅᔪᓂᒃ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂᒃ ᐃᔭᒐᖅᑖᕐᕕᓐᓂ. 

 
• ᐃᓚᒃᑲᓐᓂᖓ, ᐃᒃᐱᖕᓂᐊᕝᕕᒋᓗᒍ ᑐᙵᓇᕐᓂᖅ (ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᑐᙵᓇᖕᓂᖅ, 

ᐃᓚᓕᐅᔾᔨᓯᒪᓂᕐᓗ), ᑕᒪᒃᑮ ᐅᖃᖃᑎᒌᖕᓂᐊᖅᑎᓪᓗᒋᑦ ᐋᖅᑭᒃᓱᐃᓂᐊᖅᑎᓪᓗᒋᓪᓗ ᐄᔭᒐᓄᑦ ᐱᖁᔭᕐᒥ 
ᐃᓚᐅᑎᑦᑎᓂᐊᖅᑐᑦ ᐱᔪᒪᔭᖏᓐᓂᒃᓗ ᐃᓄᐃᑦ ᐊᑦᑕᕐᓇᙱᑦᑐᒦᓪᓗᑎᒃ.  

 
ᑖᓐᓇ ᐱᖁᔭᖅ ᐱᓕᕆᓂᒃᑰᖓᔪᖅ ᑐᙵᕕᖃᖅᖢᓂᓗ ᑲᓇᑕᒥ ᐊᑐᖅᑕᐅᔭᕆᐊᓕᖏᓐᓂ ᓘᒃᑖᓕᐊᕈᑎᓄᓪᓗ 
ᐊᑐᑦᑎᐊᕋᓱᐊᕐᓂᕐᓂ. ᑕᐃᒪᐃᓐᓂᖓᓄᑦ ᑖᓐᓇ ᐅᖃᐅᓯᒃᓴᓕᐅᕐᓂᕐᒧᑦ ᑎᑎᖅᑲᖅ ᑕᐅᑐᓪᓗᐊᑕᖅᑐᖅ 
ᐱᓕᕆᐊᖃᕆᐊᕐᓂᕐᒥ ᑎᒍᒥᐊᖅᑎᐅᖃᑕᐅᔪᖅ ᐅᖃᐅᓯᒃᓴᖏᓐᓂ ᑭᐅᔾᔪᑎᖏᓐᓂᒃᓗ. ᐊᐱᖅᑯᑏᑦ 
ᐅᖃᖃᑎᒌᖕᓂᐊᓵᖅᑎᓪᓗᒋᑦ ᑎᑎᕋᖅᓯᒪᔪᑦ ᐅᖃᐅᓯᒃᓴᓕᐅᕐᓂᕐᒧᑦ ᑎᑎᖅᑲᓂᑦ, ᑎᑎᕋᖅᓯᒪᔪᓪᓗ ᐊᐱᖅᑯᑎᓂᑦ 
ᐃᓱᐊᓃᑦᑐᑦ ᑎᑎᕋᖅᓯᒪᔪᓂ ᖃᐅᔨᒪᔨᑕᒃᓴᒧᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᙵᓱᒃᑎᑦᑎᕗᑦ 
ᐅᖃᐅᓯᒃᓴᖏᓐᓂᒃ ᐅᖃᐅᓯᒃᓴᖏᓐᓂᒡᓗ, ᑕᐅᑐᖅᑰᖅᑕᐅᔪᑦ ᖃᓄᖅ ᐃᓄᐃᑦ ᐱᒻᒪᕆᐅᒋᔭᖏᑦ 
ᐃᓚᓕᐅᔾᔭᐅᑦᑎᐊᕈᓐᓇᕐᒪᖔᑕ ᒪᓕᒐᓕᐊᖑᔪᒪᔪᒧᑦ. ᖃᐅᔨᒋᐊᕐᕕᒃᓴᒧᑦ ᓇᓗᓇᐃᔭᐅᑎ ᐃᓱᐊᓃᑦᑐᑦ ᑖᔅᓱᒪ 
ᐅᖃᐅᓯᒃᓴᓕᐅᕐᓂᕐᒧᑦ ᑎᑎᖅᑲᒥ ᑐᓂᓯᔾᔪᑎᒃᓴᓄᑦ. 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 

ᓄᓇᕗᑦ ᒐᕙᒪᒃᑯᑦ ᑐᒃᓯᕋᖅᐳᑦ ᐋᖅᑭᒋᐊᖅᓯᔪᒪᓪᓗᑎᒃ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᕐᒥ 
ᐊᖏᒡᓕᒋᐊᖅᑕᐅᖁᓪᓗᒍ ᐄᔭᒐᖅᑖᕐᕕᓕᕆᔨᑦ ᐱᓕᕆᔾᔪᓯᖏᑦ, ᓇᓗᓇᐃᕐᓗᒋᑦ ᐄᔭᒐᖅᑖᖅᑐᓕᕆᔨᑦ 
ᒪᓕᒐᓕᐊᖑᔪᒪᔪᓂᒃ, ᓴᖅᑭᑦᑎᓗᑎᒃ ᐱᓕᕆᔾᔪᓯᕐᓂᒃ ᐱᐅᓂᖏᓐᓂᒃ ᓇᓗᓇᐃᖅᓯᔾᔪᑎᓂᒃ, ᓄᑖᙳᕆᐊᖅᑎᓪᓗᒋᑦ 
ᐅᖃᐱᓘᑕᐅᔪᑦ ᐊᒻᒪ ᐅᖃᐅᔾᔪᖅᓱᐃᓂᕐᒧᑦ ᐱᓕᕆᔾᔪᓯᑦ ᐱᔪᓐᓇᖅᑎᓪᓗᒋᓪᓗ ᐃᓱᒪᒋᔭᐅᑦᑎᐊᖅᓯᒪᔪᑦ ᐊᒻᒪ 
ᐱᓕᕆᔾᔪᑎᓄᑦ ᐱᑖᕐᓂᖕᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ ᐱᖁᔭᕐᒥᒃ 
ᐊᑎᖅᑖᖅᑎᑦᑎᒃᑲᓐᓂᕈᒪᓪᓗᑎᒃ ᐄᔭᒐᖅᑖᖅᑎᑦᑎᔨᑦ ᐱᖁᔭᖓᓐᓄᑦ, ᐊᒃᑐᐊᓂᖃᑦᑎᐊᕐᓂᖅᓴᐅᖁᓪᓗᒍ 
ᒪᓕᒐᓕᐊᖑᔪᒪᔪᖅ ᐱᔾᔪᑎᒋᓪᓗᒍ, ᐄᔭᒐᖅᑖᖅᑎᑦᑎᔨᑦ ᐄᔭᒐᖅᑖᕐᕕᖕᓂᐅᙱᖔᖅᑐᖅ.  
 
ᑐᒃᓯᕋᖅᑕᑦ ᐋᖅᑭᒋᐊᕈᑎᑦ ᑭᒡᒐᖅᑐᐃᔪᑦ ᐊᖏᔪᒥᑦ ᐱᔭᕆᐊᖃᖅᑐᒥᒃᓗ ᐊᓯᔾᔨᕐᓂᕐᒥᒃ ᑖᔅᓱᒥᖓ 
ᐱᔭᕆᐊᖃᖅᑐᒥᒃ ᒪᓕᒐᓕᐊᒥᒃ. ᐋᖅᑭᒋᐊᖅᑕᐅᔪᑦ ᐊᒥᓱᐃᓕᖓᕗᑦ ᑐᕌᒐᖃᖅᖢᑎᒡᓗ ᓴᖅᑭᑦᑎᔪᒪᓪᓗᑎᒃ 
ᖃᔅᓯᑲᓪᓚᖕᓂᒃ ᐱᓪᓗᐊᑕᐅᔪᓂᒃ: 
 

1. ᐊᖏᒡᓕᒋᐊᖅᑕᐅᓂᖓ ᖃᓄᐃᓕᖓᓂᖓ: ᑐᒃᓯᕋᖅᑕᖅ ᐋᖅᑭᒋᐊᕈᑎᑦ ᕿᓂᕐᖢᑎᒃ ᐊᖏᒃᓕᒋᐊᕐᓗᒍ 
ᐊᖏᓂᖓᓂᒃ ᐊᑐᕋᓱᒃᐸᒃᑕᖓ ᐄᔭᒐᖅᑖᖅᑎᑦᑎᔨᑦ ᐄᔭᒐᖅᑖᕐᕕᓕᕆᔨᓪᓗ. ᑕᒪᓐᓇ ᐃᓚᖃᖅᐳᖅ 
ᐊᔪᖅᑎᑦᑎᙱᖦᖢᓂ ᐃᓗᐊᖅᓴᐅᑎᓕᕆᔨᓂᒃ ᐃᓗᐊᖅᓴᐅᑎᓂᒃ ᐊᑐᖅᑎᑦᑎᖃᑦᑕᕈᓐᓇᕐᓂᕐᒥᒃ, 
ᐊᐅᓚᑦᑎᕙᒡᓗᓂ ᑲᐱᔭᐅᓂᕐᓂᒃ, ᐱᓕᕆᐊᖃᕐᓂᖅᓴᐅᓗᓂᓗ ᐊᑕᖐᓂᖅᓴᐅᔪᓂᒃ ᐃᓗᐊᖅᓴᐅᑎᓄᑦ 
ᐊᐅᓚᑦᑎᕝᕕᖃᕐᓂᕐᒥᒃ. ᐄᔭᒐᖅᑖᕐᕕᓕᕆᔨᓄᑦ, ᐊᓯᔾᔨᖅᑕᐅᔪᑦ ᐃᓕᑕᖅᓯᔾᔪᑕᐅᓇᔭᖅᐳᑦ 
ᐱᓕᕆᐊᒃᓴᖏᓐᓂᒃ, ᐱᕕᖃᕈᑕᐅᓗᑎᒃ ᑲᒪᒋᔭᒃᓴᖏᓐᓂᒃ ᐱᓕᕆᐊᖑᖃᑕᐅᓗᑎᒃ ᐱᓕᒻᒪᒃᓴᖅᑎᓪᓗᒋᑦ 
ᐊᒻᒪ ᖃᐅᔨᒪᔨᑕᖏᓐᓄᑦ. 
 

2. ᐱᓕᕆᔾᔪᑎᓄᑦ ᐃᓚᓕᐅᑎᕙᓪᓕᐊᓂᖅ: ᐃᓕᑕᖅᓯᓂᕐᒥᑦ ᓱᑲᑦᑐᒥᑦ ᐱᓕᕆᔾᔪᑎᓂᑦ 
ᐱᕚᓪᓕᑎᑦᓯᓂᕐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᑐᑦᓯᕋᐅᑎᐅᔪᑦ ᐋᖅᑭᒋᐊᕆᓂᕐᒥᑦ ᕿᓂᕐᓂᕐᒥᑦ 

ᐃᓚᓕᐅᔾᔨᓂᕐᒥᑦ ᐊᐅᓚᑦᓯᓂᕐᒥᓪᓗ ᖃᕆᑕᐅᔭᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐋᖅᑭᒋᐊᕈᑎᓂᑦ 
ᓲᕐᓗ ᐅᖄᓚᐅᑎᒃᑯᑦ ᖃᕆᑕᐅᔭᒃᑯᓪᓗ ᐄᔭᒐᕐᓂᑦ. ᑕᒪᓐᓇ ᐱᒻᒪᕆᐅᓗᐊᖅᐳᖅ 
ᐱᐅᓯᒋᐊᖅᑎᑦᑎᓂᐊᕐᓗᓂ ᐊᑐᕈᓐᓇᕐᓂᕐᒥᒃ ᐃᓗᐊᖅᓴᐅᑎᑖᕐᕕᖕᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ 
ᓄᓇᕗᒻᒥᐅᑦ ᐅᖓᓯᒃᑐᓂ ᐃᓄᑭᑦᑐᓂᓪᓗ ᓄᓇᓕᖕᓂ. 

 
3. ᐱᐅᑎᑦᑏᓐᓇᕐᓂᕐᒧᑦ ᐊᒻᒪ ᐱᓕᕆᔨᒻᒪᕇᑦ ᒪᓕᒋᐊᓕᖏᑦ: ᐱᓪᓗᐊᑕᐅᓂᖓ ᐊᓯᔾᔨᖅᑕᐅᔪᒪᔪᑦ 

ᓴᖅᑭᑎᑦᑎᓂᐅᕗᖅ ᓄᑖᓂᒃ ᐱᐅᓂᖏᓐᓄᑦ ᓇᓗᙱᑦᑎᐊᕐᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ. 
ᑕᒪᒃᑯᐊ ᐃᓚᖃᖅᐳᑦ ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᐃᓕᓐᓂᐊᖏᓐᓇᕐᓂᕐᒥᒃ, ᐱᓕᕆᖃᑎᒋᔭᒥᓂᒃ 
ᕿᒥᕐᕈᐊᒃᑲᓐᓂᕐᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ, ᐊᔪᕈᓐᓃᖅᓴᕐᓂᕐᒧᓪᓗ ᑕᒻᒪᖅᓯᒪᔪᖅᓯᐅᕐᓂᕐᒥᒃ, 
ᓇᓗᙱᑦᑎᐊᕐᓂᕐᒥᒃ ᑕᒪᒃᑯᐊ ᐄᔭᒐᖅᑖᕐᕕᓕᕆᔩᑦ ᓄᓇᕗᒻᒥ ᐊᖑᒻᒪᑎᒐᓗᐊᕐᒪᖔᑕ 
ᐊᑐᖅᑕᐅᕙᒃᑐᓄᑦ ᐊᑐᖅᑕᐅᕙᒃᑐᓄᑦ ᐱᖁᑎᖃᑦᑎᐊᕐᓗᑎᒡᓗ ᐊᓯᔾᔨᖅᐸᓪᓕᐊᖏᓐᓇᖅᑐᓄᑦ 
ᐱᔭᐅᔪᒪᕙᒃᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᑐᖅᑕᐅᔭᕆᐊᖃᖅᐸᒃᑐᓂᒃ. 

 
4. ᓴᙱᒃᑎᒋᐊᕐᓗᒍ ᐃᓂᖅᑎᕆᓂᖅ ᓵᑕᐅᔪᓐᓇᕐᓂᕐᓗ: ᑭᒃᑯᑐᐃᓐᓇᕐᓄᑦ ᐅᒃᐱᕆᔭᐅᓂᖅ 

ᐱᐅᓯᒋᐊᖅᑕᐅᔪᓐᓇᖅᑐᖅ ᐊᒻᒪᓗ ᓱᓕᑦᑎᐊᕐᓂᖓᓄᑦ ᐱᓕᕆᔨᓪᓚᕆᖕᓄᑦ 
ᓇᓗᓇᐃᑦᑎᐊᖅᓯᒪᓂᖅᓴᐅᓗᓂ ᓄᑖᙳᕆᐊᖅᑎᑦᑎᓂᒃᑯᑦ ᐃᓂᖅᑎᕆᓂᕐᒧᑦ ᐊᒻᒪᓗ 
ᓵᑕᐅᔪᓐᓇᕐᓂᕐᒧᑦ ᐱᓕᕆᔾᔪᓯᐅᔪᓂᒃ. ᑕᒪᓐᓇ ᐃᓚᖃᕈᓐᓇᖅᐳᖅ ᐱᕙᓪᓕᐊᓂᕆᔭᐅᔪᒥᒃ 
ᐃᓗᓕᖃᐅᑦᑎᐊᖅᑐᒥᒃ ᐅᖃᐅᔾᔪᐃᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᒥᒃ, ᐅᑎᖅᑎᑦᑎᓂᕐᒧᑦ 
ᒪᓕᒐᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ, ᐱᓕᕆᔨᓪᓚᕆᐅᓂᕐᒧᓪᓗ ᐱᓕᕆᐊᖃᖅᐸᖕᓂᕐᒧᑦ 
ᕿᒥᕐᕈᐊᒃᑲᓐᓂᕐᓂᕐᓂᒃ.  

 
5. ᓇᓕᒧᓐᓂᖃᖃᑎᖃᕐᓂᖅ ᑲᓇᑕᒥ ᐊᑐᖅᑕᐅᔭᕆᐊᓕᓐᓂᑦ: ᑐᒃᓯᕋᖅᑕᖅ ᐋᖅᑭᒋᐊᕈᑎᑦ ᑐᕌᒐᖃᖅᑐᑦ 

ᓄᓇᕘᑉ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᒪᓕᒃᓗᓂ ᒪᓕᒐᓕᐊᓄᑦ ᐋᖅᑭᒃᓯᒪᓂᖏᓐᓂ ᖃᐅᔨᔭᐅᔪᓂᑦ 
ᐊᓯᖏᓐᓂ ᑲᓇᑕᒥ ᑭᒡᒐᖅᑐᐃᕕᐅᔪᓂᑦ. ᑕᒪᓐᓇ ᐊᑕᐅᓯᐅᓕᖅᑎᑦᑎᓂᖅ ᐱᒻᒪᕆᐊᓘᕗᖅ 
ᑲᔪᓯᑎᑦᑎᓂᐊᕐᓗᓂ ᐱᐅᔪᒻᒪᕆᖕᒥᒃ ᑲᒪᒋᔭᖃᖅᐸᖕᓂᕐᒥᒃ ᓇᓗᙱᑦᑎᐊᕈᒪᓂᕐᒧᓪᓗ ᓄᓇᕗᒻᒥᐅᑦ 
ᐄᔭᒐᖅᑖᕐᕕᓕᕆᔩᑦ ᐊᐅᓚᔪᓐᓇᕋᓗᐊᕐᒪᖔᑕ ᐅᓪᓗᒥᓯᐅᑎᑎᒍᑦ, ᐃᑲᔪᖅᑐᐃᑦᑎᐊᖅᑐᒥᒃ 
ᐱᖁᔭᓕᕆᓂᕐᒧᑦ ᐃᓂᒋᔭᐅᓇᔭᖅᑐᒥᒃ. 

 
ᑖᒃᑯᐊ ᐊᓯᔾᔨᕐᓂᐅᔪᑦ ᐊᐅᓚᑕᐅᕗᑦ ᐊᖏᖅᓯᒪᓂᖏᓐᓄᑦ ᐱᐅᓯᕚᓪᓕᑎᑦᓯᓂᕐᒥᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓴᖅᑭᖅᑐᓂᑦ ᓄᓇᕗᒻᒥᐅᓄᑦ, ᓇᓗᓇᐃᖅᓯᓂᕐᒥᑦ ᐄᔭᒐᕐᓄᑦ ᐱᔨᑦᓯᕋᕐᓂᖅ 
ᐊᑦᑕᕐᓇᖏᑦᑐᒥᑦ, ᐊᑑᑎᖃᑦᓯᐊᖅᑐᒥᑦ, ᑭᐅᖃᑦᑕᕐᓂᕐᒥᓪᓗ ᓄᓇᓕᓐᓂᑦ ᐱᔭᕆᐊᖃᖅᑐᓂᑦ. 

ᐊᑦᑎᖅᓱᐃᓂᖅ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᕐᒥᒃ 

ᐄᔭᒐᖅᑖᕐᕕᓕᕆᓂᕐᒧᑦ ᐱᓕᕆᔨᒻᒪᕆᑦ ᐱᖁᔭᖅ  

ᓄᓇᕗᑦ ᒐᕙᒪᒃᑯᑦ ᑐᒃᓯᕋᖅᐳᑦ ᐊᑎᖅᑖᖅᑎᑦᑎᒃᑲᓐᓂᕈᒪᓪᓗᑎᒃ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᕐᒥ 
ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ ᐱᖁᔭᖓᓄᑦ. ᑕᐃᒪᐃᒃᑯᓂ ᒪᓕᑦᑎᐊᕋᔭᖅᑐᖅ ᒪᓕᒐᓕᐊᖑᔪᒪᔫᑉ ᐱᔾᔪᑎᖓᓂᒃ, 
ᓚᐃᓴᓐᓯᑖᖅᑎᑦᑎᓂᕐᒥᒃ ᐊᒻᒪ ᑲᒪᔨᐅᓂᕐᒥᒃ ᐄᔭᒐᖅᑖᖅᑎᑦᑎᔨᓂᒃ. ᐱᓗᐊᖅᑐᒥᑦ, ᑖᓐᓇ ᐊᓯᔾᔨᕐᓂᐅᔪᖅ 
ᐱᓕᕆᐊᖑᕗᖅ ᒪᕐᕉᓕᖓᓪᓗᓂᑦ ᑐᕌᒐᕆᔭᐅᔪᑦ ᐃᓱᒪᒋᓪᓗᒋᑦ: 

1. ᑐᑭᓯᓇᖅᓯᑎᑦᑎᑦᑎᐊᕐᓂᖅ ᐱᔾᔪᑎᒋᔭᖓᓂᒃ ᖃᓄᕐᓗ ᐊᖏᑎᒋᓂᖓᓂᒃ 
ᒫᓐᓇᓕᓴᐅᔪᖅ ᖃᓄᐃᓕᕙᓪᓕᐊᓂᕆᔭᐅᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᕐᓂ 
ᐊᖏᒡᓕᕙᓪᓕᐊᑐᐃᓐᓇᖅᐳᖅ ᑕᐃᔭᐅᕙᖕᓂᖏᓐᓄᑦ ᐊᒃᑐᐊᓂᖃᑲᐅᑎᒋᔪᓄᑦ ᐱᓕᕆᔨᓪᓚᕆᖕᓄᑦ 
ᐊᐅᓚᑕᒥᓄᑦ. ᒫᓐᓇ ᑕᐃᒎᓯᖓ, ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ, ᐱᔮᖅᑯᑕᐅᙱᑦᑐᒥᒃ 
ᓇᓗᓇᐃᖅᓯᑐᐃᓐᓇᕆᐊᓕᒃ ᐄᔭᒐᖅᑖᕐᕕᖕᓂ ᐊᒻᒪ ᐊᐅᓚᓂᕆᔭᐅᔪᓂᒃ. ᓄᑖᖅ ᑕᐃᒎᓯᖅ, 
ᐄᔭᒐᖅᑖᕐᕕᓕᕆᔩᑦ ᐱᖁᔭᖓ, ᑕᒻᒪᖅᓯᒪᙱᖦᖢᓂ ᐊᔾᔨᖃᖅᑐᖅ ᐱᖁᔭᐅᑉ ᐊᑕᖐᑦᑎᐊᖅᑐᓂᑦ 
ᐊᑐᐊᒐᑎᒍᑦ ᐋᖅᑭᒃᓯᒪᓂᖓᓂ, ᐃᓚᐅᑎᑦᑎᓪᓗᓂ ᐊᖏᓂᖅᓴᓂᒃ ᐱᓕᕆᐊᒃᓴᓂᑦ, ᑲᒪᒋᔭᕆᐊᖃᖅᑐᓂᑦ, 
ᐱᓕᕆᔨᒻᒪᕆᐅᓂᕐᒧᓪᓗ ᒪᓕᒋᐊᓕᖕᓂᑦ ᑕᒪᒃᑮᓄᑦ ᐄᔭᒐᖅᑖᖅᑎᑦᑎᔨᓄᑦ ᐄᔭᒐᖅᑖᕐᕕᓕᕆᔨᓄᓪᓗ. 

 
2. ᑲᔪᓯᑎᑦᑎᓂᖅ ᐱᐅᓂᖅᓴᒥᒃ ᑐᑭᓯᐅᒪᓂᕐᒥᒃ ᒪᓕᑦᑎᐊᕐᓂᕐᒥᒡᓗ 

ᐊᑦᑎᖅᓱᐃᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᖅ ᓂᕆᐅᒋᔭᐅᔪᖅ ᐊᐅᓚᑦᓯᓂᕐᒥᑦ ᑐᑭᓯᐅᒪᑦᓯᐊᕐᓂᕐᒧᑦ 
ᐱᖃᖃᑕᐅᔪᓂᑦ, ᐃᓚᒋᔭᐅᓗᓂ ᐄᔭᒐᓕᕆᔨᒻᒪᕇᑦ, ᐋᓐᓂᐊᖅᑐᓕᕆᔨᓂᑦ, ᑭᒃᑯᑐᐃᓐᓇᕐᓂᓪᓗ. 
ᑐᑭᓯᓇᑦᑎᐊᖅᑐᒥᒃ ᑕᐃᒎᓯᖃᕐᓂᖅ ᐃᑲᔪᕐᓂᖃᖅᐳᖅ ᐅᔾᔨᕈᓱᓕᒃᑲᓐᓂᕐᓂᕐᒧᑦ ᒪᓕᑦᑎᐊᕐᓂᕐᒧᓪᓗ 
ᐱᖁᔭᕐᒥᒃ.  

ᐅᖃᐅᓯᐅᔪᓄᑦ ᐊᐱᖅᑯᑎᒃᓴᑦ 

1. ᐊᑦᑎᖅᓱᐃᓂᖅ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᕐᒥᑦ, ᐄᔭᒐᖅᑖᕐᕕᓕᕆᓂᕐᒧᑦ ᒪᓕᒐᖅ, 
ᐱᓕᕆᑦᑎᐊᕐᓂᖅᓴᐅᒐᔭᖅᐹᑦ ᑎᒍᓯᓂᕐᒥᒃ ᐃᖅᑲᓇᐃᔮᓪᓚᑦᑖᓂᒃ ᒪᓕᒐᖃᕐᓗᑎᒃ ᑕᕝᕘᓇ ᐱᖁᔭᒃᑯᑦ? 
ᑕᐃᒪᐃᓕᐅᕋᔭᖅᐹᑦ ᑐᑭᓯᐅᒪᓂᖅᓴᐅᓕᕐᓗᑎᒃ ᐊᒻᒪ ᐃᓕᓴᕆᔭᐅᓗᑎᒃ ᑖᓐᓇ ᒪᓕᒐᖅ? 

ᐊᖏᒡᓕᒋᐊᖅᑎᓪᓗᒍ ᐄᔭᒐᖅᑖᕐᕕᓕᕆᔨ ᐊᒻᒪ ᐄᔭᒐᖅᑖᖅᑐᓕᕆᔨᑦ ᐱᓕᕆᔾᔪᓯᖏᑦ 

ᐊᖏᒡᓕᒋᐊᖅᑎᑦᑎᓂᖅ ᐄᔭᒐᖅᑖᕐᕕᖕᓂ ᐊᑐᖅᑕᐅᕙᒃᑐᓂᒃ ᑲᓇᑕᒥ 

ᐄᔭᒐᖅᑖᖅᑎᑦᑎᖃᑦᑕᕐᓂᖅ ᑲᓇᑕᒥ ᐊᓯᔾᔨᖅᐸᓪᓕᐊᓯᒪᕐᔪᐊᖅᐳᖅ ᐊᕐᕌᒍᓂ ᐊᓂᒍᓵᖅᑐᓂᒃ, 
ᐅᔾᔨᕐᓇᓗᐊᙳᐊᖅᖢᓂ ᐱᕚᓪᓕᖅᓯᒪᓂᖓ ᐄᔭᒐᖅᑖᕐᕕᓕᕆᔨᓄᑦ. ᐱᖅᑯᓯᑐᖃᒃᑯᑦ, ᐄᔭᒐᓕᕆᔩᑦ 
ᐃᓚᐅᖃᑕᐅᓪᓗᐊᑕᕐᖢᑎᒃ ᑐᓂᐅᖅᑲᐃᓂᕐᓂ ᐃᓅᓕᓴᐅᑎᓂᒃ ᐱᑎᑦᑎᕙᒃᖢᑎᒃᓗ ᐃᓅᓕᓴᐅᑎᓄᑦ 
ᓇᓗᓇᐃᔭᐅᑎᓂᒃ. ᑭᓯᐊᓂ, ᐃᓕᑕᕆᓪᓗᒋᑦ ᐊᔪᙱᓐᓂᖏᑦ ᐊᒻᒪ ᐃᑲᔪᒃᑲᓐᓂᕈᓐᓇᕐᓂᖏᑦ 
ᐋᓐᓂᐊᕕᓕᐊᖅᓯᒪᔪᑦ ᑲᒪᒋᔭᐅᔾᔪᑎᖏᓐᓄᑦ, ᐄᔭᒐᖅᑖᖅᑎᑦᑎᔨᑦ ᐱᓕᕆᐊᒃᓴᖏᑦ ᐊᖏᒡᓕᒋᐊᖅᑕᐅᓯᒪᓕᖅᑐᑦ 
ᐊᔾᔨᒌᙱᑦᑐᓂᒃ ᐋᓐᓂᐊᕕᖕᒥ ᐱᔨᑦᑎᕋᐅᑎᖃᖁᓪᓗᒋᑦ. ᐆᒃᑑᑎᒋᓗᒍ: 
 

• ᐄᔭᒐᓕᕆᔩᑦ ᒫᓐᓇ ᐱᒻᒪᕆᐊᓗᖕᒥᒃ ᐱᓕᕆᐊᖃᓕᖅᐸᒃᐳᑦ ᐃᓗᐊᖅᓴᐅᑎᓄᑦ ᐊᐅᓚᑦᑎᕝᕕᖃᕐᓂᕐᒥᒃ, 
ᐱᓕᕆᖃᑎᖃᖅᐸᖕᓂᕐᒥᒃ ᐊᓯᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᖅᐸᖕᓂᕐᒧᑦ 
ᐱᓕᕆᔨᓪᓚᕆᖕᓂᒃ ᐱᐅᓛᖑᓕᖅᑎᑦᑐᒪᓪᓗᒋᑦ ᐃᓗᐊᖅᓴᐅᑎᓄᑦ ᑲᒪᒋᔭᐅᕙᖕᓂᕐᒧᑦ 
ᖃᓄᐃᓕᖓᓂᕆᔭᐅᔪᑦ. ᐱᔪᓐᓇᖅᑎᑕᐅᓯᒪᔪᑦ ᐄᔭᒐᖅᑖᖅᑎᑦᑎᔪᓐᓇᕐᓗᑎᒃ, ᑲᐱᔭᐅᑎᑦᑎᔪᓐᓇᕐᓗᑎᒃ, 
ᑎᓕᓯᔾᔪᑎᓂᒃ ᐊᒻᒪ ᑐᑭᓕᐅᕆᔪᓐᓇᕐᓗᑎᒃ ᖃᐅᔨᓴᕐᕕᖕᒥ ᖃᐅᔨᓴᖅᑕᐅᔪᓂᒃ, ᐊᒻᒪ ᐃᓅᓕᓴᐅᑎᓂᒃ 
ᕿᒥᕐᕈᑎᑦᑎᔪᓐᓇᕐᓗᑎᒃ. ᑖᓐᓇ ᐊᖏᒡᓕᒋᐊᖅᑐᖅ ᐱᓕᕆᐊᒃᓴᖅ ᐱᕕᖃᖅᑎᑦᑎᔪᖅ 
ᐄᔭᒐᖅᑖᖅᑎᑦᑎᔨᓂᒃ ᐱᑎᑦᑎᓗᑎᒃ ᐊᑕᖐᓂᖅᓴᓂᒃ ᐱᕕᒃᓴᐅᔪᓂᒃᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ ᐋᓐᓂᐊᕕᓕᐊᖅᓯᒪᔪᓄᑦ. 

• ᐄᔭᒐᓕᕆᔩᑦ ᐱᓕᕆᐊᖃᖃᑦᑕᖅᓯᒪᒋᕗᑦ ᐋᓐᓂᐊᑯᑖᖕᓇᖅᑐᓂᒃ ᐊᐅᓚᑦᑎᓂᕐᒥᒃ, ᒪᓂᒪᑎᑦᑎᕙᒃᖢᑎᒃ 
ᐃᓗᐊᖅᓴᐅᑎᓂᒃ ᑲᒪᒋᔭᖃᖅᐸᖕᓂᕐᒥᒃ ᐊᐅᓚᑦᑎᕝᕕᖃᕐᓂᕐᒥᒃ, ᑎᒥᒃᑯᑦ ᓱᑲᖃᓗᐊᕐᓂᕐᒥᒃ 
ᐊᐅᓚᑦᑎᕝᕕᖃᕐᓂᕐᒥᒃ, ᓱᐴᖅᑐᖃᑦᑕᕈᓐᓃᖅᐸᓪᓕᐊᓂᕐᒧᓪᓗ ᐃᑲᔪᖅᑐᐃᓂᕐᒥᒃ. ᐃᑲᔪᖃᑦᑕᖅᐳᑦ 
ᑲᒪᒋᔭᖃᕐᖓᐅᑎᓕᖕᓄᑦ ᐱᓕᕆᖃᑎᒌᓂᒃ, ᐃᓚᐅᕙᒃᖢᑎᒡᓗ ᐱᓕᕆᖃᑎᒌᒃᖢᑎᒃ ᐱᓕᕆᔾᔪᓯᕐᓂᒃ, 
ᐃᓚᐅᕙᒃᖢᑎᒡᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᔾᔨᕆᔭᐅᓕᖅᑎᑦᑎᔪᓂᒃ ᐊᒻᒪ 
ᐋᓐᓂᐊᖅᑖᖅᑕᐃᓕᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ. 

 
• ᐱᐅᓯᒋᐊᕈᑎᑦ ᐱᓕᕆᔾᔪᑎᓄᑦ ᐃᑲᔫᑕᐅᓯᒪᕗᑦ ᐃᓚᓕᐅᔾᔨᓂᕐᒥᒃ ᖃᕋᓴᐅᔭᒃᑯᑦ ᑲᒪᒋᔭᐅᔾᔪᑎᓂᒃ ᐊᒻᒪ 

ᐅᖃᓗᒍᓐᓇᐅᑎᓂᒃ, ᐄᔭᒐᖅᑖᖅᑎᑦᑎᔨᑦ ᑲᒪᒋᔭᐅᔪᓐᓇᖅᓯᓪᓗᑎᒃ ᐅᖓᓯᒋᔭᐅᔪᒦᓪᓗᑎᒃ 
ᐱᔨᑦᑎᕋᖅᑕᐅᑦᑎᐊᙱᑦᑐᓪᓗ ᐃᓄᖕᓄᑦ ᑎᑭᖦᖢᒍ. ᑖᒃᑯᐊ ᖃᕋᓴᐅᔭᒃᑯᑦ ᑐᙵᕕᐅᔪᑦ 
ᐱᐅᓯᒋᐊᕈᑕᐅᓯᒪᕗᑦ ᐊᑐᕈᓐᓇᕐᓂᕐᒥᒃ ᐃᓅᓕᓴᐅᑎᓄᑦ ᐃᓅᓯᓕᕆᔭᐅᓂᕐᒥᒃ, ᐅᖓᓯᒃᑐᒥ 
ᖃᐅᔨᓴᖅᐸᓪᓕᐊᓂᕐᒥᒃ, ᐊᒻᒪ ᐃᓅᓕᓴᐅᑎᓂᒃ ᒪᓕᑦᑎᐊᕐᓂᕐᒧᑦ ᐃᑲᔪᖅᓱᐃᓂᕐᒥᒃ. 

ᐱᔭᕆᐊᖃᕐᓂᖅ ᐊᖏᒡᓕᒋᐊᖅᓯᒪᔪᒥᒃ ᐊᑐᖅᑕᐅᕙᒃᑐᓂᒃ ᓄᓇᕗᒻᒥ 

ᖃᓄᐃᓕᕙᓪᓕᐊᓂᕆᔭᐅᔪᖅ ᑲᓇᑕᓕᒫᒥ ᐊᖏᒡᓕᒋᐊᖅᑎᑦᑎᔪᒪᓂᐅᕗᖅ ᖃᓄᖅ ᐊᖏᑎᒋᓂᖓᓄᑦ 
ᐱᓕᕆᐊᖃᖅᐸᖕᓂᖅ ᐃᓗᐊᖅᓴᐅᑎᑖᕐᕕᖕᓄᑦ ᓅᑉᐸᓪᓕᐊᓂᐅᕗᖅ ᐊᒃᑐᐊᓂᖃᖅᖢᓂ ᓄᓇᕐᔪᐊᓕᒫᒥ 
ᐊᓯᔾᔨᖅᐸᓪᓕᐊᓂᕆᔭᐅᔪᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᖅᐸᖕᓂᕐᒧᑦ ᑲᔪᓯᑎᑦᑎᓂᕐᒥᒃ. ᑲᓇᑕᒥ 
ᐊᕕᒃᑐᖅᓯᒪᔪᓂᒃ ᓲᕐᓗ ᐋᓪᐴᑕᒥ, ᐳᕆᑎᔅ ᑲᓚᒻᐱᐊ, ᐊᒻᒪ ᐋᓐᑎᐅᕆᐅ ᐱᕚᓪᓕᖅᓯᒪᓕᖅᖢᑎᒃ 
ᐄᔭᒐᖅᑖᖅᑎᑦᑎᔨᑦ ᐱᓕᕆᐊᒃᓴᖏᓐᓂᒃ, ᐱᔪᓐᓇᕐᓂᖅᑖᖅᑎᖦᖢᒋᑦ ᓘᒃᑖᒧᑦ ᐱᔪᓐᓇᕐᓂᖃᖅᖢᑎᒃ, 
ᐊᐅᓚᑦᑎᔪᓐᓇᕐᓗᑎᒃ ᑲᐴᑎᓂᒃ, ᐊᒻᒪ ᑐᕌᖓᓂᖅᓴᐅᓪᓗᑎᒃ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ ᐊᒻᒪ 
ᐋᓐᓂᐊᑯᑖᒃᑐᓄᑦ ᐊᐅᓚᑦᑎᓂᕐᒥᒃ. ᑕᒪᓐᓇ ᐊᓯᔾᔨᖅᐸᓪᓕᐊᓂᖅ ᐃᓕᓴᖅᓯᕗᖅ ᐊᖏᔪᑲᓪᓚᖕᒥᒃ 
ᐊᔪᕈᓐᓃᖅᓴᕐᓂᕆᔭᐅᔪᒥᒃ ᐊᔪᙱᓐᓂᖃᓪᓚᕆᖕᓂᕐᒥᒡᓗ ᐃᓗᐊᖅᓴᐅᑎᓕᕆᔨᓂᒃ, ᐃᓂᓕᐅᖅᖢᑎᒃ 
ᐃᓚᒋᔭᐅᓪᓚᕆᒃᖢᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᖅᐸᖕᓂᕐᒧᑦ ᐱᑎᑦᑎᔨᐅᓂᖏᓐᓂᒃ ᓄᓇᓕᖕᓂ. 
ᑕᒪᓐᓇ ᖃᓄᐃᓕᕙᓪᓕᐊᓂᕆᔭᐅᔪᖅ ᑲᓇᑕᓕᒫᒥ ᐋᖅᑭᒃᓯᔾᔪᑕᐅᕙᒃᐳᖅ ᐊᑐᖅᑕᐅᓕᕋᔭᖅᑐᒥᒃ, 
ᑕᑯᒃᓴᐅᑎᑦᑎᓪᓗᓂ ᐱᐅᓂᕆᔭᖓᓂᒃ ᑲᔪᓯᓂᖃᑦᑎᐊᕈᓐᓇᕐᓂᖓᓂᒡᓗ ᐃᓗᐊᖅᓴᐅᑎᓕᕆᔩᑦ 
ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᕙᖕᓂᕐᒧᑦ ᐊᑐᕈᓐᓇᕐᓂᕐᒥᒃ 
ᐱᐅᓂᕆᔭᖓᓂᒡᓗ. 
 
ᓄᓇᕗᒻᒥ, ᐊᑐᓕᕐᓂᖅ ᐊᔾᔨᑲᓴᖓᓂᒃ ᐊᖏᒡᓕᒋᐊᕐᓂᕆᔭᖓᓂᒃ ᐃᓗᐊᖅᓴᐅᑎᑖᕐᕕᐅᑉ 
ᐱᓕᕆᕙᖕᓂᕆᔭᖓᓄᑦ ᐊᑐᕐᓂᖃᖅᐳᖅ, ᑕᐃᒪᐃᔾᔪᑎᖃᖅᖢᓂ ᐊᕕᒃᓯᒪᓂᕆᔭᐅᔫᑉ ᐊᔾᔨᖃᙱᑦᑐᒥᒃ 
ᓄᓇᖓᓂᒃ ᓄᓇᓕᖕᓂ ᐊᑐᖅᑕᐅᔪᓐᓴᑐᐃᓐᓇᖅᖢᓂ ᓯᓚᒃᑯᑐᐊᖅ ᐃᒪᒃᑯᓪᓘᓐᓃᑦ. ᑕᐃᒪᐃᓐᓂᖓᓄᑦ, 
ᐄᔭᒐᖅᑖᕐᕖᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᕈᓐᓇᖅᐳᑦ ᑕᒪᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᒪᒋᔭᐅᕙᖕᓂᕐᒧᑦ ᐱᑕᖃᙱᓐᓂᕆᔭᖏᑦ ᐱᑕᖃᙱᓐᓂᕆᔭᖏᓐᓂᒃ. ᐊᖏᒡᓕᒋᐊᖅᑎᑦᑎᓂᖅ ᑲᒪᒋᔭᒃᓴᕆᔭᒥᓂᒃ 
ᐃᓚᓕᐅᔾᔨᔪᒪᓂᕐᒧᑦ ᐊᑐᖅᑎᑦᑎᓂᕐᒥᒃ ᐃᓗᐊᖅᓴᐅᑎᓂᒃ, ᐊᐅᓚᑦᑎᕝᕕᖃᕐᓂᕐᒥᒃ ᑲᐱᔭᐅᓂᕐᓂᒃ, 
ᐊᐅᓚᑦᑎᓂᕐᓗ ᒪᒥᔪᐃᑦᑐᒥᒃ ᖃᓄᐃᓕᖓᓂᕆᔭᐅᔪᓂᒃ ᐊᑕᐅᑦᑎᒃᑰᖃᑎᖃᑐᐃᓐᓇᕋᔭᙱᓚᖅ ᓄᓇᕗᒻᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓯᕗᒻᒧᐊᖅᐸᓪᓕᐊᓂᕆᔭᐅᔪᓂᒃ ᑕᑯᔭᐅᔪᓂᒃ ᐊᓯᖏᓐᓂ ᑲᓇᑕᒥ 
ᑭᓯᐊᓂᑦᑕᐅᖅ ᐃᑲᔪᖅᑐᐃᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔭᐅᔭᕆᐊᓕᖕᓂᒃ ᓄᓇᕗᒻᒥᐅᓄᑦ. 
ᐱᔪᓐᓇᕐᓂᖅᑖᖅᑎᓪᓗᒋᑦ ᐄᔭᒐᖅᑖᖅᑎᑦᑎᔨᑦ ᐊᖏᓂᖅᓴᒥᒃ ᐱᓕᕆᖃᑦᑕᕐᓗᑎᒃ ᓈᒻᒪᒃᓯᓕᕈᑕᐅᔪᓐᓇᖅᐳᖅ 

ᐊᒻᒪ ᐊᑑᑎᖃᑦᑎᐊᕐᓗᓂ ᖃᓄᐃᓕᐅᕈᑕᐅᔪᒪᔪᑦ ᐱᐅᓯᒋᐊᖅᑕᐅᖁᓪᓗᒋᑦ ᑲᒪᒋᔭᖃᕐᓂᖕᒥᑦ ᐋᓐᓂᐊᕕᖕᒥ 
ᑲᒪᒋᔭᐅᔾᔪᓯᕐᒧᑦ. 

ᐊᓯᔾᔨᖅᑕᐅᔪᒪᔪᑦ ᐱᓕᕆᐊᒃᓴᑦ ᐱᔭᕆᑐᓂᖏᑦ 

ᒪᓕᒃᖢᑎᒃ ᐊᓯᔾᔨᖅᐸᓪᓕᐊᖏᓐᓇᖅᑐᒥᑦ ᓄᓇᓂᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐄᔭᒐᖅᑖᕐᕕᖕᓄᓪᓗ 
ᐱᔨᑦᑎᕋᐅᑎᓂᑦ ᑲᓇᑕᒥᑦ, ᐊᓯᔾᔨᖅᑕᐅᔪᒪᔪᑦ ᐱᕚᓪᓕᕈᑕᐅᒻᒪᕆᖕᓇᔭᖅᑐᖅ ᐊᖏᓂᖓ ᐱᓕᕆᐊᖑᕙᒃᑐᑦ 
ᐄᔭᒐᓕᕆᔨᒻᒪᕆᖕᓄᑦ. ᐱᓗᐊᖅᑐᒥᑦ, ᐱᓇᓱᐊᖅᐳᑦ ᐊᑐᓕᖅᑎᑦᑎᔪᒪᓪᓗᑎᒃ ᐊᓯᔾᔨᖅᑕᓂᑦ ᐅᑯᓂᖓ: 
 
1. ᐄᔭᒐᓕᕆᔩᑦ: ᑐᒃᓯᕋᖅᑕᖅ ᐋᖅᑭᒋᐊᕈᑎᑦ ᐊᖏᒃᓕᒋᐊᖅᑎᑦᑎᓂᐊᖅᑐᖅ ᐃᖅᑲᓇᐃᔮᖓᓂᒃ 

ᐄᔭᒐᖅᑖᖅᑎᑦᑎᔨᑦ. ᐅᑯᐊ ᐱᓪᓗᐊᑕᐅᓂᖏᑦ: 
 
• ᐱᔪᓐᓇᐅᑎᖃᕐᓂᖅ: ᐄᔭᒐᖅᑖᖅᑎᑦᑎᔨᑦ ᐄᔭᒐᖅᑖᖅᑎᑦᑎᔪᓐᓇᖅᑎᓪᓗᒋᑦ, ᐋᓐᓂᐊᕐᕕᓕᐊᖅᓯᒪᔫᑉ 

ᐃᓅᓕᓴᐅᑎᖏᓐᓂᒃ ᐊᑐᕈᓐᓇᖅᑎᑦᑎᒃᑲᓐᓂᕐᓂᐊᖅᐳᑦ. ᑐᓂᓯᓂᖅ ᐱᔪᓐᓇᐅᑎᓪᓚᑦᑖᓂᒃ 
ᐄᔭᒐᖅᑖᖅᑎᑦᑎᔨᓄᑦ ᐱᐅᓯᒋᐊᖅᑎᑦᑎᕐᔪᐊᕈᓐᓇᖅᑐᖅ ᐱᔪᓐᓇᕐᓂᕐᒥᒃ ᐃᓅᓕᓴᐅᑎᓂᒃ, ᐱᓗᐊᖅᑐᒥᒃ 
ᓄᓇᓕᕋᓛᖑᓂᖅᓴᓂ, ᒥᒃᖠᒋᐊᖅᑎᓪᓗᒍ ᐅᑕᖅᑭᓂᖅ ᐋᓐᓂᐊᕕᓕᐊᖅᓯᒪᔪᓄᑦ ᒥᒃᖠᒋᐊᖅᑎᓪᓗᒍᓗ 
ᐊᒃᓱᕈᕐᓇᖅᑐᖅ ᐋᓐᓂᐊᕕᖕᓄᑦ. 

 
• ᐋᓐᓂᐊᓕᕇᒃᑯᑎᓕᖅᑕᐅᓂᕐᒧᑦ ᐊᐅᓚᑦᑎᓂᖅ: ᐱᔪᓐᓇᐅᑎᖃᖅᑎᑦᑎᓂᖅ ᐄᔭᒐᖅᑖᖅᑎᑦᑎᔨᓂᒃ 

ᐊᐅᓚᑦᑎᓂᐊᕐᓗᑎᒃ ᐋᓐᓂᐊᓕᕇᒃᑯᑎᓕᖅᑕᐅᓂᕐᒥᒃ ᐃᑲᔪᖅᓱᐃᔪᓐᓇᖅᑐᑦ ᐱᐅᓯᒋᐊᖅᓯᒪᔪᓂᒃ 
ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᓕᕆᕕᖃᕐᓂᕐᒥᒃ, ᐃᓚᒃᑲᓐᓂᖏᓪᓗ ᐱᕕᒃᓴᑦ 
ᐋᓐᓂᐊᓕᕇᒃᑯᑎᓕᖅᑕᐅᓂᕐᒧᑦ ᑐᓂᐅᖅᑲᐃᓂᕐᓂ ᑎᑎᕋᕐᕕᖕᒥᐅᑕᓕᕆᔾᔪᑎᓂᒃᓗ ᓄᓇᕗᓕᒫᒥ. 

 
• ᐃᓅᓕᓴᐅᑎᓂᒃ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᑦ: ᐄᔭᒐᖅᑖᖅᑐᓕᕆᔨᑦ ᐃᓚᐅᔪᓐᓇᖁᓪᓗᒋᑦ 

ᐊᑕᖐᑦᑎᐊᖅᑐᓂᑦ ᐃᓅᓕᓴᐅᑎᓂᑦ ᐊᐅᓚᑦᑎᓂᕐᒥᑦ, ᐱᕚᓪᓕᖅᑎᓪᓗᒋᑦ ᒪᒥᓴᐃᓂᕐᒧᑦ ᓴᖅᑭᑦᑐᑦ 
ᐋᓐᓂᐊᕕᓕᐊᖅᓯᒪᔪᓄᑦ. ᐄᔭᒐᖅᑖᖅᑐᓕᕆᔩᑦ ᐊᑕᖐᑦᑎᐊᖅᑐᓂᑦ ᐄᔭᒐᕐᓂᑦ ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓂᑦ ᐱᐅᓂᖅᓴᒥᑦ ᐋᓐᓂᐊᓂᑦ ᐊᐅᓚᑦᑎᔪᓐᓇᖅᓯᑎᑦᑎᓂᐊᖅᑐᑦ ᐊᒻᒪ ᐃᒻᒥᒨᖓᔪᓂᑦ 
ᑲᒪᔪᓐᓇᖅᓯᓗᑎᑦ ᐋᓐᓂᐊᕕᓕᐊᖅᓯᒪᔪᓂᑦ, ᐱᐅᓯᕚᓪᓕᖅᑎᑦᑎᓗᑎᑦ ᐋᓐᓂᐊᕈᑕᐅᔪᓂᑦ. 

 
2. ᐄᔭᒐᖅᑖᖅᑐᓕᕆᔨᑦ. ᑖᒃᑯᐊ ᐊᓯᔾᔨᖅᑕᐅᓂᐊᖅᑐᑦ ᐃᓕᓴᕆᔭᐅᓂᐊᖅᑐᑦ ᐋᖅᑭᓱᖅᑕᐅᓗᑎᓪᓗ 

ᐄᔭᒐᖅᑖᖅᑎᑦᑎᔨᑦ ᐱᓕᕆᐊᖏᑦ. ᐱᖃᓯᐅᔾᔨᕗᖅ ᐅᑯᓂᖓ: 
 
• ᑐᕌᖓᑦᑎᐊᖅᑐᑦ ᐋᓐᓂᐊᕕᓕᐊᖅᑐᑦ: ᐄᔭᒐᖅᑖᖅᑐᓕᕆᔨᑦ ᐃᓚᐅᖃᑦᑕᕐᓂᐊᖅᐳᑦ ᐃᓅᓕᓴᐅᑎᓂᒃ 

ᑐᓂᐅᖅᑲᐃᓕᖅᐸᑕ ᐊᒻᒪ ᐊᐅᓚᑦᑎᖃᑕᐅᓗᑎᒃ. 
 

• ᐱᐅᓯᒋᐊᖅᓯᒪᔪᑦ ᑲᒪᒋᔭᒃᓴᑦ: ᐱᓕᕆᔩᑦ ᐱᔭᕆᐊᑐᓂᖅᓴᓂᑦ ᐱᓕᕆᐊᖃᕐᓂᐊᖅᑐᑦ ᓲᕐᓗ ᑭᖑᓪᓕᖅᐹᒥ 
ᑕᒻᒪᖅᓯᒪᖏᒃᑲᓗᐊᕐᒪᖔᑕ ᖃᐅᔨᓴᕐᓂᕐᒥᑦ ᐄᔭᒐᕐᓂᑦ, ᐄᔭᒐᓕᕆᔩᑦ ᑲᒪᒋᔭᖃᕈᓐᓇᓂᕐᒥᑦ ᐋᓐᓂᐊᕐᕕᒻᒥᑦ 
ᑲᒪᒋᔭᐅᓂᕐᒥᑦ. 

ᐅᖃᐅᓯᐅᔪᓄᑦ ᐊᐱᖅᑯᑎᒃᓴᑦ 

1. ᖃᓄᖅ ᐊᖏᒡᓕᒋᐊᖅᓯᒪᔪᒥᒃ ᐱᓕᕆᐊᖃᖅᐸᖕᒪᖔᑕ ᐄᔭᒐᖅᑖᖅᑎᑦᑎᔨᑦ ᐱᐅᓯᒋᐊᖅᑎᑦᑎᓇᔭᖅᐸᑦ 
ᐃᓗᐊᖅᓴᖅᑕᐅᔪᑦ ᖃᓄᐃᓕᖓᓕᕐᓂᕆᔭᖏᓐᓂᒃ ᓄᓇᕗᒻᒥ? ᐃᓱᒪᒋᓗᒋᑦ ᐊᒃᑐᐃᓂᐅᕙᒃᑐᑦ 
ᐃᓅᓕᓴᐅᑎᓄᑦ ᐊᑦᑕᖕᓇᖅᑕᐃᓕᒪᓂᖕᒧᑦ, ᐊᑐᐃᓐᓇᐅᓂᖏᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ 
ᐱᔨᑦᑎᕋᐅᑎᓂᑦ, ᐄᔭᒐᓕᕆᔨᓂᒡᓗ ᐃᖅᑲᓇᐃᔭᖅᑎᑖᖕᓂᖅ? 

 
2. ᐊᓯᖏᓐᓂᒃ ᐊᓯᔾᔨᕐᓂᖅᑕᖃᖅᑳ ᐃᓱᒪᒋᔭᐅᒋᐊᓕᓐᓂᒃ ᐊᖏᓪᓕᒋᐊᖅᑕᐅᓕᖅᐸᑕ ᓄᓇᕗᒻᒥ 

ᐄᔭᒐᖅᑖᖅᕕᓕᕆᔩᑦ? 
 

3. ᑭᓱᑦ ᑭᒡᓕᖃᖅᑎᑕᐅᔪᑦ, ᐱᑕᖃᖅᐸᑦ, ᑭᓱᓂᒃ ᐃᓅᓕᓴᐅᑎᓂᒃ ᐊᒻᒪ ᖃᔅᓯᓂᒃ ᐄᔭᒐᖅᑖᖅᑎᑦᑎᔨᒥᒃ 
ᐄᔭᒐᖅᑎᑦᑎᔪᓐᓇᕐᒪᖔᑕ? 
 

4. ᑭᓱᑦ ᑭᒡᓕᖃᖅᑎᑕᐅᔪᑦ, ᐱᑕᖃᖅᐸᑦ, ᑲᐱᓯᖃᑦᑕᕆᐊᖃᖅᐸᑦ ᐄᔭᒐᖅᑖᖅᑎᑦᑎᔨᒥᒃ 
ᐄᔭᒐᖅᑖᖅᑎᑦᑎᔪᓐᓇᖅᐸᑦ ᐊᒻᒪ ᐊᐅᓚᑦᑎᔪᓐᓇᖅᐸᑦ? 
 

5. ᐊᓯᖏᓐᓂᒃ ᐃᓱᒪᒋᔭᒃᓴᖅᑕᖃᖅᐸ ᐊᐅᓚᑦᑎᓂᕐᒧᑦ ᑲᐴᑎᓂᒃ ᐃᓅᓕᓴᐅᑎᓂᒡᓗ ᐄᔭᒐᓕᕆᔨᒧᑦ? 
 

6. ᑭᓱᑦ ᐊᒃᓱᕈᕐᓇᖅᑐᑦ ᐱᕕᒃᓴᓪᓗ ᓯᕗᒻᒧᐊᒍᑎᖃᖅᐸᑦ ᖃᕆᑕᐅᔭᓕᕆᔾᔪᑎᓂᒃ, ᓲᕐᓗ ᖃᕋᓴᐅᔭᒃᑯᑦ ᑲᒪᓂᖅ 
ᐅᖃᓘᑎᒃᑯᓪᓗ, ᒫᓐᓇᐅᔪᖅ ᐄᔭᒐᖅᑖᖅᑎᑦᑎᔨᓄᑦ ᐊᑐᖅᑐᓄᑦ ᓄᓇᕗᒻᒥ? 
 

7. ᑭᓲᕙᑦ ᐱᕚᓪᓕᕈᑕᐅᕙᒃᑐᑦ ᐊᐅᓚᑦᑎᓂᐊᕐᓗᓂ ᐃᓗᐊᖅᓴᐅᑎᑖᖅᑎᑦᑎᕙᒃᑐᓂᒃ 
ᐱᓕᕆᔨᒋᔭᐅᕙᒃᑐᓂᒃ? ᐃᓱᒫᓘᑎᑕᖃᖅᑳ ᒪᓕᒐᐅᔪᓂᑦ ᐃᔭᒐᖅᑖᖅᑐᓕᕆᔨᐅᔪᓂᑦ ᓄᓇᕗᒻᒥ?  

 
8. ᖃᓄᖅ ᐊᖏᒡᓕᒋᐊᖅᓯᒪᔪᒥᒃ ᐱᓕᕆᐊᖃᖅᐸᖕᒪᖔᑕ ᐄᔭᒐᖅᑖᖅᑎᑦᑎᔨᑦ ᐱᐅᓯᒋᐊᖅᑎᑦᑎᓇᔭᖅᐸᑦ 

ᐃᓗᐊᖅᓴᖅᑕᐅᔪᑦ ᖃᓄᐃᓕᖓᓕᕐᓂᕆᔭᖏᓐᓂᒃ ᓄᓇᕗᒻᒥ? ᐃᓱᒪᒋᓗᒋᑦ ᐊᒃᑐᐃᓂᐅᕙᒃᑐᑦ 
ᐃᓅᓕᓴᐅᑎᓄᑦ ᐊᑦᑕᖕᓇᖅᑕᐃᓕᒪᓂᖕᒧᑦ, ᐊᑐᐃᓐᓇᐅᓂᖏᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ 
ᐱᔨᑦᑎᕋᐅᑎᓂᑦ, ᐄᔭᒐᓕᕆᔨᓂᒡᓗ ᐃᖅᑲᓇᐃᔭᖅᑎᑖᖕᓂᖅ? 
 

9. ᖃᓄᖅ ᐄᔭᒐᖅᑖᕐᕕᐅᑉ ᐃᑲᔪᖅᑎᖏᑦ ᐃᑲᔪᖅᑕᐅᑦᑎᐊᒃᑲᓐᓂᕈᓐᓇᖅᐸᑦ? ᐄᔭᒐᖅᑖᕐᕕᐅᑉ 
ᐃᑲᔪᖅᑎᖏᑕ ᐊᑐᐊᒐᖏᑦ ᐊᑑᑎᖃᕋᔭᖅᐹᑦ ᐃᓚᓕᐅᔾᔭᐅᓗᓂ ᐱᖁᔭᕐᒧᑦ? 
 

10. ᓂᕐᔪᑎᓄᑦ ᐱᔨᑦᑎᕋᐅᑏᑦ ᑭᒡᓕᖃᕐᓂᖅᓴᐅᕗᑦ ᓄᓇᕗᒻᒥ ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᑦ ᑲᓇᑕᒥ. 
ᐄᔭᒐᖅᑖᕐᕖᑦ ᓄᓇᕗᒻᒥ ᐃᓅᓕᓴᐅᑎᓂᒃ ᐄᔭᒐᖅᑎᑦᑎᔪᓐᓇᓪᓗᐊᖅᐸᑦ ᓂᕐᔪᑎᓄᑦ 
ᑐᐊᕕᕐᓇᖅᑐᖃᓕᕐᓂᖅᐸᑦ?  
 

11. ᐱᔪᓐᓇᐅᑎᖃᖅᑎᑕᐅᔪᑦ ᓄᓇᕗᒻᒥ ᐊᖏᒡᓕᒋᐊᖅᑕᐅᓪᓗᐊᖅᐸᑦ? ᐄᖑᒃᐸᑦ, 
ᐊᖏᒡᓕᒋᐊᖅᑕᐅᔭᕆᐊᖃᖅᐹ ᐊᖏᓂᖓᓄᑦ ᓱᒃᑲᓛᖑᔪᒧᑦ ᓄᓇᓕᐅᔪᓄᑦ ᑲᓇᑕᒥ? ᐅᕝᕙᓘᓐᓃᑦ 
ᐊᖏᓂᖓ ᐊᖏᒡᓕᒋᐊᖅᑕᐅᔭᕆᐊᖃᖅᐸᑦ ᐅᖓᑖᓄᑦ, ᓄᓇᕗᒻᒥ ᐊᔾᔨᐅᙱᑦᑐᑦ ᐊᒃᓱᕈᕐᓇᖅᑐᑦ 
ᐊᒻᒪ ᐱᔾᔪᑎᒃᓴᓄᑦ ᑐᓗᖅᑕᕈᑏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  

ᓴᙱᒃᑎᒋᐊᕐᓂᖅ ᐱᐅᓛᒃᑰᖅᑎᑦᑎᓂᕐᒥᒃ ᐱᓕᕆᔨᓪᓚᕆᐅᓂᕐᒧᓪᓗ ᐊᑐᖅᑕᐅᕙᒃᑐᓂᒃ 

ᑲᒪᒋᔭᖃᕐᓂᖅ ᐊᖏᒡᓕᒋᐊᖅᓯᒪᔪᒧᑦ ᐱᓕᕆᐊᒃᓴᕆᔭᐅᔪᒧᑦ ᐱᐅᓯᒋᐊᖅᓯᒪᔪᓂᒃ ᒪᓕᒋᐊᖃᖅᐸᒃᑐᓂᒃ 

ᐊᓯᔾᔨᖅᐸᓪᓕᐊᓂᖓ ᐄᔭᒐᖅᑖᕐᕕᓕᕆᔾᔪᓯᖅ, ᓇᓗᓇᐃᖅᑕᐅᓯᒪᓪᓗᓂ ᓴᖅᑭᑕᐅᓂᖓᓄᑦ ᐄᔭᒐᖅᑖᕐᕕᖕᒥ 
ᐱᓕᕆᔨᐅᑉ ᐱᓕᕆᐊᒃᓴᖏᑦ, ᐊᖏᒡᓕᒋᐊᖅᓯᒪᔪᒥᒃ ᐱᔪᓐᓇᐅᑎᖃᓕᕐᓗᑎᒃ ᐄᔭᒐᖅᑖᖅᑎᑦᑎᔨᑦ 
ᐄᔭᒐᖅᑖᖅᑎᑦᑎᔨᑦ ᐄᔭᒐᖅᑖᕐᕕᖕᒥ ᐊᒻᒪ ᐋᓐᓂᐊᓕᕇᒃᑯᓯᖅᑕᐅᕙᒃᑐᑦ, ᐃᓅᓕᓴᐅᑎᓂᒃ ᐊᐅᓚᑦᑎᓂᖅ ᐊᒻᒪ 
ᐃᓚᓕᐅᔾᔨᓂᖅ ᓄᑖᓂᒃ ᐱᓕᕆᔾᔪᑎᓂᒃ ᐊᒻᒪ ᖃᕆᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐋᖅᑭᒋᐊᕈᑎᒃᓴᓂᒃ, ᐊᔾᔨᒌᓂᒃ ᐱᐅᓯᒋᐊᖅᑕᐅᔭᕆᐊᖃᖅᐳᑦ ᐱᐅᓂᖏᑦ ᐊᒻᒪ ᐱᓕᕆᔨᒻᒪᕆᖕᓄᑦ 
ᒪᓕᒃᑕᐅᕙᒃᑐᑦ. ᐅᓪᓗᒥᓕᓴᑦ ᐄᔭᒐᖅᑖᕐᕕᓕᕆᓂᕐᒧᑦ ᒪᓕᒐᓕᐊᖑᔪᒪᔪᑦ ᑲᓇᑕᓕᒫᒥ ᐃᓚᓕᐅᔾᔨᕙᓪᓕᐊᕗᑦ 
ᐱᐅᔪᓂᒃ ᓇᓗᓇᐃᖅᓯᔾᔪᑎᓂᒃ, ᐃᓚᓕᐅᔾᔭᐅᓪᓗᑎᒃ ᐊᑕᖐᑦᑎᐊᖅᑐᓂᒃ ᖃᐅᔨᓴᖅᑕᐅᔾᔪᓯᑦ, 
ᐱᓕᕆᐊᖑᐃᓐᓇᖅᑐᑦ ᐊᑭᒻᒪᑎᔪᓂᒃ ᖃᐅᔨᓴᕈᑎᑦ, ᐊᒻᒪ ᓴᖅᑭᑦᑎᓂᖅ ᓴᙱᔪᓂᒃ ᒪᓕᒋᐊᓕᖕᓂᒃ ᑎᒥᐅᔪᓂᒃ. 
ᑖᒃᑯᐊ ᑎᒥᐅᔪᑦ ᐱᓕᕆᐊᒃᓴᖃᖅᑎᑕᐅᕗᑦ ᑕᑯᓇᒃᐸᒡᓗᑎᒃ ᐱᓕᕆᔾᔪᓯᓄᑦ ᒪᓕᒃᑕᐅᕙᒃᑐᓂᒃ, 
ᐊᑐᓕᖅᑎᑦᑎᕙᒡᓗᑎᒃ ᒪᓕᒃᑕᐅᔭᕆᐊᓕᖕᓂᒃ ᐃᓕᖅᑯᓯᑦᑎᐊᕆᖕᓂᕐᒧᑦ ᐊᒻᒪ ᐃᓕᖅᑯᓯᑦᑎᐊᕙᖕᓄᑦ, ᐊᒻᒪ 
ᓇᓗᓇᐃᖅᓯᕙᒡᓗᑎᒃ ᒪᓕᒃᑕᐅᑦᑎᐊᕐᓂᖏᓐᓂᒃ ᐅᓄᓛᓂᒃ ᐱᓕᕆᔨᒻᒪᕆᑦ ᓱᓕᑦᑎᐊᕐᓂᖏᓐᓂᒃ. ᓄᓇᕗᒻᒥ, 
ᓄᑖᙳᕆᐊᖅᑎᑦᑎᔭᕆᐊᖃᓕᖅᐳᑦ ᒪᓕᒐᕐᒥᒃ ᐊᒃᑐᐊᓂᖃᖁᓪᓗᒋᑦ ᑖᒃᑯᐊ ᓯᕗᒻᒧᐊᒍᑕᐅᔪᑦ. 
 
ᑐᒃᓯᕋᐅᑕᐅᓯᒪᔪᑦ ᐱᐅᔪᓂᒃ ᓴᐳᔾᔨᔾᔪᑎᒃᓴᑦ ᐋᖅᑭᒃᑕᐅᓯᒪᕗᑦ ᐅᔾᔨᕆᔭᐅᓕᖅᑎᓐᓇᓱᒃᖢᒋᑦ ᐅᓄᓛᓂᒃ 
ᐱᓕᕆᔨᒻᒪᕆᑦ ᒪᓕᒋᐊᓕᖏᑦ ᐊᑕᐅᑦᑎᒃᑯᓪᓗ ᐱᐅᔪᓂᒃ ᑲᒪᒋᔭᖃᖅᐸᒡᓗᑎᒃ ᐃᑲᔪᖅᑕᐅᒋᐊᓕᖕᓂᒃ ᐊᒻᒪ 
ᓄᓇᓕᖕᓂ. ᑐᒃᓯᕋᖅᑕᖅ ᓴᐳᒻᒥᔾᔪᑎᑦ ᑐᑭᓕᕇᒃᑐᑦ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ, ᖁᕝᕙᕆᐊᖅᑎᓪᓗᒍ 
ᐱᕙᓪᓕᐊᓂᖓ ᐊᔪᙱᓐᓂᕐᓂ, ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᒐᒃᓴᖃᑦᑎᐊᕐᓂᕐᓗ, ᐱᓯᒪᐃᓐᓇᕐᓗᓂ 
ᖁᑦᑎᓛᒥᒃ ᑲᒪᒋᔭᐅᓂᕐᒥᒃ ᓄᓇᕗᒻᒥᐅᓄᑦ. 

ᐋᖅᑭᒃᓯᓂᖅ ᓇᓗᓇᙱᑦᑐᓂᒃ ᓂᕆᐅᒋᔭᒃᓴᓂᑦ ᐄᔭᒐᖅᑖᕐᕕᓕᕆᔨᒻᒪᕆᖕᓄᑦ 

ᐱᒻᒪᕆᐅᕗᖅ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᒃᐸᑕ ᑐᑭᓯᓇᖅᑐᓂᒃ ᐱᔭᐅᔭᕆᐊᓕᖕᓂᒃ, ᑲᒪᒋᔭᒃᓴᓂᒃ, ᐊᒻᒪ 
ᓂᕆᐅᒋᔭᐅᔪᓂᒃ ᐄᔭᒐᖅᑖᕐᕕᖕᒦᑦᑐᓄᑦ. ᑕᒪᓐᓇ ᐃᓚᖃᖅᐳᖅ ᐋᖅᑭᒋᐊᖅᓯᒃᑲᓐᓂᕐᓂᕐᒥᒃ 
ᓴᙱᒃᑎᒋᐊᖅᑎᑦᑎᓂᕐᒥᒡᓗ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᓚᐃᓴᖃᕆᐊᖃᕐᓂᕐᒧᓪᓗ 
ᐱᔭᐅᔭᕆᐊᓕᖕᓂᒃ. ᐱᐅᓯᒋᐊᖅᑎᑦᑎᓂᒃᑯᑦ ᐊᐅᓚᑦᑎᓂᕐᒧᑦ ᓴᙱᓂᕆᔭᖏᓐᓂᒃ, ᓄᓇᕗᑦ ᒐᕙᒪᖓ 
ᑐᕌᕆᔭᖃᖅᐳᖅ ᓇᓗᙱᑦᑎᐊᕈᒪᓂᕐᒥᓄᑦ ᑕᒪᒃᑯᐊ ᐄᔭᒐᖅᑖᖅᑐᓕᕆᓂᕐᒧᑦ ᐱᓕᕆᔨᓪᓚᕇᑦ ᓄᓇᕗᒻᒥ 
ᑲᔪᓯᑎᑦᑎᑐᐃᓐᓇᙱᒃᑲᓗᐊᕐᒪᖔᑕ ᐊᔪᙱᓐᓂᕆᔭᒥᓂᒃ ᑭᓯᐊᓂᑦᑕᐅᖅ ᑲᔪᓯᑎᑦᑎᕙᒡᓗᑎᒃ 
ᖁᐊᖅᓵᕐᓇᙱᑦᑐᒥᒃ, ᑲᔪᓯᓂᖃᑦᑎᐊᖅᑐᒥᒃ ᐱᐅᔪᒻᒪᕆᖕᒥᒡᓗ ᐃᓗᐊᖅᓴᖅᑕᐅᔭᖅᑐᖅᓯᒪᔪᓂᒃ 
ᑲᒪᒋᔭᖃᖅᐸᖕᓂᕐᒥᒃ.  

ᐊᑐᓕᖅᑎᑦᑎᓂᖅ ᓄᑖᓂᑦ ᐱᐅᓛᓂᑦ ᖃᐅᔨᓴᖕᓂᖕᓂᑦ 

ᐊᓯᔾᔨᖅᐸᓪᓕᐊᑎᓪᓗᒋᑦ ᐄᔭᒐᖅᑖᕐᕖᑦ ᐱᓕᕆᔾᔪᓯᖏᑦ, ᑐᒃᓯᕋᐅᑕᐅᓯᒪᔪᑦ ᐋᖅᑭᒋᐊᖅᑕᐅᖁᔭᐅᔪᑦ 
ᑐᕌᒐᖃᖅᐳᑦ ᓴᙱᒃᑎᒋᐊᕈᑕᐅᓇᓱᒃᖢᑎᒃ ᐱᐅᓂᖏᑦ ᓇᓗᓇᐃᖅᓯᔾᔪᑎᒃᓴᑦ ᐄᔭᒐᖅᑖᕐᕕᖕᓂ. ᑕᒪᓐᓇ 
ᐃᓚᖃᑐᐃᓐᓇᕆᐊᓕᒃ: 

• ᐱᔭᕆᐊᖃᓪᓚᕆᖕᓂᖅ ᐃᓕᓐᓂᐊᖏᓐᓇᕐᓂᖕᒥᑦ: ᓴᖅᑭᑎᑦᑎᓗᑎᒃ ᐊᑐᖅᑕᐅᔭᕆᐊᓕᖕᓂᑦ 
ᐃᓕᓐᓂᐊᖏᓐᓇᕐᓂᕐᒧᑦ ᐊᒻᒪ ᐊᔪᕈᓐᓃᖅᓴᖅᐸᓪᓕᐊᓂᕐᒧᑦ ᐊᖑᒻᒪᑎᖁᓪᓗᒋᑦ ᓯᕗᒻᒧᐊᒃᐸᓪᓕᐊᔪᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. 
 

• ᐱᓕᕆᖃᑎᒌᓄᑦ ᕿᒥᕐᕈᓂᕐᒧᑦ ᐱᓕᕆᔾᔪᓰᑦ ᖃᐅᔨᓴᕈᓰᑦ: ᐋᖅᑭᒃᓯᓗᓂ ᐊᑐᒐᔪᒃᑐᒃᑯᑦ ᖃᐅᔨᓴᕈᑎᓂᒃ 
ᐱᖁᓪᓗᒍ ᒪᓕᑦᑎᐊᕐᓂᖅ ᐱᐅᓛᒃᑯᑦ ᐊᑐᕋᓲᑎᓂᒃ ᐱᓕᕆᔨᒻᒪᕆᐅᓂᕐᒧᓪᓗ ᒪᓕᒋᐊᓕᖏᓐᓂᑦ. 

ᑲᔪᓯᐊᖏᓐᓇᖅᑐᓂᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᖅ ᐊᑐᖅᑕᐅᕙᒃᑐᓪᓗ ᐱᓕᕆᐊᖃᕐᓂᐊᕐᓗᓂ 

• ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᑦ: ᑕᐅᑐᓪᓗᐊᑕᕐᓗᑎᒃ ᐋᖅᑭᒃᓯᒪᔪᓂᒃ ᐱᓕᕆᔨᒻᒪᕆᖕᓄᑦ 
ᐱᕙᓪᓕᐊᔾᔪᑎᓄᑦ ᐱᓕᕆᐊᒃᓴᓂᑦ ᐱᐅᓯᒋᐊᕐᓗᒍ ᐄᔭᒐᖅᑖᖅᑎᑦᑎᔨᑦ ᐊᒻᒪ ᐄᔭᒐᖅᑖᕐᕕᖕᒥ ᐱᓕᕆᔨᑦ 
ᐊᔪᙱᓐᓂᖏᑦ. 
 

• ᒪᓕᒃᑕᐅᕙᒃᑐᑦ: ᓇᓗᓇᐃᖅᓯᑲᓐᓂᕐᓂᕐᒥᑦ ᐱᒻᒪᕆᐅᓂᖓᓂᑦ ᑲᒪᒋᔭᖃᕐᓂᕐᒥᑦ ᖁᑦᓯᑦᑐᓂᑦ 
ᐊᑐᖅᑕᐅᖃᑦᑕᖅᑐᓂᑦ ᒪᓕᑦᓯᐊᓂᕐᒥᑦ ᑲᓇᑕᒥ ᓇᓗᓇᐃᒃᑯᑕᕐᓂᑦ ᓇᓗᓇᐃᖅᓯᓂᕐᒥᑦ ᐊᔾᔨᒌᒥᑦ 
ᐱᐅᔪᒥᓪᓗ ᐄᔭᒐᖅᑖᕐᕕᓐᓂᑦ ᓄᓇᕘᓕᒫᒥᑦ. 

ᓄᑖᙳᖅᑎᕆᓂᖅ ᐅᓐᓂᕐᓘᑕᐅᔪᓂᑦ ᐊᒻᒪᓗ ᐃᓂᖅᑎᕆᓂᕐᒧᑦ ᐱᓕᕆᔾᔪᓯᐅᔪᓂᑦ 

ᑭᐅᔪᒪᓪᓗᒍ ᐊᓯᔾᔨᖅᐸᓪᓕᐊᖏᓐᓇᖅᑐᖅ ᐱᓕᕆᔨᒻᒪᕇᑦ ᓄᓇᖏᑦ ᐱᔭᕆᐊᖃᕐᓂᕐᓗ ᐋᖅᑭᑦᑎᐊᖅᓯᒪᓂᖅᓴᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐊᑲᐅᙱᓕᐅᕈᑎᒋᔭᐅᔪᓂᒃ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ, ᐊᓯᔾᔨᖅᑕᐅᔪᒪᔪᑦ 
ᕿᓂᖅᐳᑦ ᐅᔾᔨᕐᓇᖅᑐᒻᒪᕆᖕᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᔾᔨᒌᒃᑎᑦᑎᓂᕐᒥᒃ ᑲᔪᓯᓂᖃᑦᑎᐊᕈᓐᓇᕐᓂᖓᓂᒡᓗ 
ᐅᖃᐱᓘᑕᐅᔪᓄᑦ ᑎᓕᐅᕆᓂᖕᒧᓪᓗ. ᐃᓗᓕᓪᓗᐊᑕᖏᑦ ᑖᑦᓱᒧᖓ ᓄᑖᙳᑎᑦᓯᓂᕐᒧᑦ ᐱᓕᕆᐊᖑᔪᒧᑦ 
ᐃᓚᒋᔭᖃᖅᑐᑦ: 

• ᐅᓐᓂᕐᓘᑎᓕᕆᔨ ᐅᕝᕙᓘᓐᓃᑦ ᖃᐅᔨᓴᖅᑎ: ᐋᖅᑭᒃᑕᐅᓂᖓ ᐅᖃᐱᓘᑕᐅᔪᓄᑦ ᐱᓕᕆᔨ 
ᐅᕝᕙᓘᓐᓃᑦ ᖃᐅᔨᓴᖅᑎ ᑲᒪᒋᔭᖃᕋᔭᖅᑐᖅ ᐱᓕᕆᐊᖃᕐᓂᕐᒥᒃ ᓯᕗᓪᓕᕐᒥ ᐱᓕᕆᐊᖑᓂᖓᓂᒃ 
ᖃᐅᔨᓴᖅᑕᐅᓂᖓᓂᒡᓗ ᐅᓐᓂᕐᓗᒍᑕᐅᔪᖅ. ᐱᓕᕆᔨᒋᔭᐅᔪᖅ ᑎᓕᓯᔪᓐᓇᕋᔭᖅᐳᖅ ᐅᖃᐱᓘᑕᐅᔪᒥᒃ 
ᓈᒻᒪᒃᑐᒧᑦ ᑲᔪᓯᓂᕆᔭᐅᔪᒧᑦ ᓴᒃᑯᑕᐅᓗᓂᓘᓐᓃᑦ ᐅᖃᐱᓘᑕᐅᔪᖅ. 
 

• ᐱᓕᕆᐊᖑᖔᕈᓐᓇᖅᑐᑦ ᐊᑲᐅᙱᓕᐅᕈᑎᓄᑦ ᐋᖅᑭᒋᐊᕈᑎᑦ ᐊᑐᓕᖅᑎᑦᑎᓂᖅ ᐋᖅᑭᒃᓯᒪᔪᒥᒃ 
ᐊᓯᔾᔨᒋᐊᒐᒃᓴᐅᓗᓂ ᐋᖅᑭᒃᓯᒪᓂᖓ ᐱᓕᕆᖃᑎᒌᑦ ᐃᓚᐅᖃᑕᐅᔪᑦ ᐅᖃᐱᓘᑎᒥᒃ 
ᐃᓚᐅᖃᑕᐅᔪᓐᓇᖅᑐᑦ ᐅᖃᖃᑎᒌᒍᑎᓄᑦ ᑲᒪᒋᔭᐅᔪᓄᑦ ᐱᓕᒻᒪᒃᓴᖅᓯᒪᔪᓄᑦ ᐱᓕᕆᔨᒻᒪᕆᖕᓄᑦ 
ᐃᑲᔪᕋᔭᖅᑐᖅ ᐋᖅᑭᒃᓯᓗᑎᒃ ᐊᑲᐅᙱᓕᐅᕈᑎᓂᒃ ᓈᒻᒪᒃᓗᑎᒃ ᐊᑑᑎᖃᑦᑎᐊᖅᑐᒃᑯᓪᓗ, 
ᒥᒃᖠᒋᐊᖅᑎᓪᓗᒍ ᐱᔭᕆᐊᖃᕐᓂᖅ ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑎᓂᒃ. 
 

• ᐋᖅᑭᒋᐊᕐᓗᒋᑦ ᐱᑦᑎᐊᙱᑦᑐᑦ/ᐱᓕᕆᔨᓪᓚᕆᐅᙱᑦᑐᑦ ᐱᓕᕆᐊᖑᓂᖓ: ᒫᓐᓇᓕᓴᐅᓂᖅᓴᖅ 
ᐊᒻᒪ ᐊᑕᖐᓂᖅᓴᖅ ᑐᑭᖓ ᐱᓕᕆᐊᖑᑦᑎᐊᙱᑦᑐᑦ ᐃᓚᓕᐅᔾᔨᓇᔭᖅᐳᑦ ᐱᓕᕆᐊᖑᔪᓂᒃ 
ᐅᕝᕙᓘᓐᓃᑦ ᑭᑭᑦᑎᔪᓂᒃ ᐊᒃᑐᐊᓂᓕᖕᓂᒃ ᐱᓕᕆᔾᔪᓯᕐᒧᑦ ᐄᔭᒐᖅᑖᖅᑎᑦᑎᔨᓄᑦ ᐅᕝᕙᓘᓐᓃᑦ 
ᐄᔭᒐᖅᑖᖅᑎᑦᑎᔨᓄᑦ, ᐊᑕᖏᕐᓗᒋᑦ ᐃᓱᒪᒋᑦᑎᐊᕐᓗᒋᑦ ᖃᓄᐃᓕᖓᓂᕆᔭᐅᔪᑦ ᑕᒪᐃᓐᓄᑦ 
ᐱᓕᕆᐊᓄᑦ ᐊᒻᒪ ᐃᓄᖕᓄᑦ ᐃᓚᐅᔪᓄᑦ. 

• ᐊᔪᕈᓐᓃᖅᓴᕐᓗᑎᒃ ᐃᖃᐃᓕᓴᕈᓐᓇᑦᑎᐊᕐᓂᖅ: "ᐊᔪᕈᓐᓃᖅᓴᕈᓐᓇᑦᑎᐊᕐᓂᖅ" ᐱᔾᔪᑎᖃᖅᐳᖅ 

ᖃᔅᓯᑲᓪᓚᖕᓂᒃ ᒪᓕᒋᐊᓕᖕᓂᒃ ᐅᕝᕙᓘᓐᓃᑦ ᒪᓕᒃᑕᐅᕙᒃᑐᓂᒃ ᐊᑐᖅᑕᐅᓲᓂᒃ ᖃᐅᔨᓴᕈᑕᐅᓪᓗᑎᒃ 
ᐃᓄᐃᑦ ᐊᔪᙱᒃᑲᓗᐊᕐᒪᖔᑕ ᐊᒻᒪ ᐊᔪᙱᒃᑲᓗᐊᕐᒪᖔᑕ ᐊᑦᑕᕐᓇᙱᑦᑐᒃᑯᑦ ᐊᒻᒪ 
ᐊᑑᑎᖃᑦᑎᐊᖅᑐᒃᑯᑦ ᐄᔭᒐᖅᑖᕐᕕᖕᓂ ᐱᓕᕆᔪᓐᓇᕐᓗᑎᒃ.  

ᐅᖃᐅᓯᐅᔪᓄᑦ ᐊᐱᖅᑯᑎᒃᓴᑦ 
 

1. ᐃᓱᒪᒋᓪᓗᒋᑦ ᐊᖏᒡᓕᒋᐊᖅᓯᒪᔪᑦ ᐱᓕᕆᐊᒃᓴᕆᔭᐅᔪᑦ ᐄᔭᒐᖅᑖᕐᕕᓕᕆᔨᓄᑦ ᐊᒻᒪ 
ᐄᔭᒐᖅᑖᖅᑐᓕᕆᔨᓄᑦ ᓄᓇᕗᒻᒥ, ᑭᓱᓂᒃ ᒪᓕᒐᕐᓂᒃ ᓄᑖᙳᕆᐊᖅᓯᒪᔪᓂᒃ ᐱᔭᕆᐊᖃᖅᐸᑦ 
ᖃᐅᔨᒪᔭᐅᖁᓪᓗᒋᑦ ᐱᐅᓂᖏᑦ ᐊᒻᒪ ᐱᓕᕆᔨᒻᒪᕆᖕᓄᑦ ᒪᓕᒃᑕᐅᒋᐊᓖᑦ 
ᒪᓕᒃᑕᐅᑐᐃᓐᓇᙱᒃᑲᓗᐊᕐᒪᖔᑕ ᑭᓯᐊᓂ ᑲᔪᓯᑎᑕᐅᑐᐃᓐᓇᖅᐸᙱᖦᖢᑎᒃ 
ᖃᑯᒍᙳᖅᐸᓪᓕᐊᑎᓪᓗᒍ?  
 

2. ᐅᓂᒃᑲᐅᓯᕆᒍᒃ ᖃᓄᖅ ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ 
ᐱᓕᕆᐊᖑᕙᒃᑐᖅ ᐋᖅᑭᒃᑕᐅᓪᓗᐊᕐᒪᖔᑦ. ᐃᓚᖃᓪᓗᐊᖅᐹ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ 
ᐊᔪᕈᓐᓃᖅᓴᒐᒃᓴᓂᒃ? ᐃᓕᓐᓂᐊᕐᑎᑦᑎᓂᖅ ᑐᙵᕕᖃᕐᓗᓂ ᐃᓅᑉ ᐱᔭᕆᐊᓕᖏᓐᓂᑦ ᓇᖕᒥᓂᖅ 
ᖃᐅᔨᓴᖅᑕᐅᓯᒪᔪᓂᑦ ᓘᒃᑖᒧᑦ? ᑕᒪᕐᒥᒃ ᑲᑎᙵᕙᑦ?  
 

3. ᖃᓄᕐᓕ ᒫᓐᓇ ᐱᓕᕆᔨᒻᒪᕇᑦ ᐅᖃᐱᓘᑎᓄᑦ ᐱᓕᕆᔾᔪᓯᖏᑦ ᐱᐅᓯᒋᐊᖅᑕᐅᔪᓐᓇᕐᒪᑕ? ᖃᓄᖅ 
ᐊᔾᔨᒌᒃᑎᑦᑎᓂᖅᓴᐅᔪᓐᓇᖅᐸᑦ ᐊᒻᒪ ᐊᔾᔨᒌᒃᑎᑦᑎᓗᓂ ᐅᖃᐱᓘᑎᓂᒃ ᕿᒥᕐᕈᔾᔪᓯᖅ 
ᐋᖅᑭᒃᑕᐅᔪᓐᓇᖅᐸ? 
 

4. ᐃᖅᑲᓇᐃᔭᖅᑎᑦᑎᔨᑦ ᐅᖃᖃᑦᑕᕆᐊᖃᖅᐹᑦ ᐄᔭᒐᖅᑖᖅᑎᑦᑎᔨᓂᒃ ᐱᓕᕆᔨᓪᓚᕆᖕᓂᒃ ᐱᓕᕆᔪᓂᒃ 
ᐃᓚᐅᔪᑦ ᐱᓕᕆᑦᑎᐊᙱᑦᑐᓂᑦ? ᑕᐃᒪᐃᑉᐸᑦ, ᑭᓲᓪᓗᐊᖅᐸ ᑭᒡᓕᖓ ᐅᖃᐅᓯᖃᕐᓗᓂ 
ᐃᖅᑲᓇᐃᔭᖅᑎᑦᑎᔨᓄᑦ? 
 

5. ᖃᓄᑐᐃᓐᓇᖅ ᐊᑦᑕᕐᓇᖅᑐᖅᑕᖃᖅᐸ ᐃᓕᖅᑯᓯᒃᑯᑦ ᑕᐅᑐᒃᑕᒃᑯᑦ ᑐᒃᓯᕋᖅᑕᓄᑦ ᐋᖅᑭᒋᐊᕈᑎᓄᑦ? 
 

6. ᐊᓯᖏᓐᓂᒃ ᐃᓱᒪᒋᔭᖃᖅᐱᑦ ᖃᓄᖅ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᖅ 
ᐃᓗᐊᖅᓴᖅᑕᐅᔭᖅᑐᖅᓯᒪᔪᓪᓗ ᑲᒪᒋᔭᐅᕙᖕᓂᖏᓐᓄᑦ ᐱᐅᓂᕆᔭᖓ ᐱᐅᓯᒋᐊᖅᑎᑕᐅᔪᓐᓇᕐᒪᖔᑦ 
ᓄᓇᕗᒻᒥ? 

ᓄᑖᙳᕆᐊᖅᑎᑦᑎᓂᖅ ᐱᓕᕆᔾᔪᑎᑎᒍᑦ ᐊᒻᒪ ᓄᑖᓂᒃ ᓴᖅᑭᑕᐅᔪᓂᒃ 

ᐅᖃᐅᓯᐅᓯᒪᖏᑦᑐᖅ ᒫᓐᓇᐅᔪᖅ ᐱᖁᔭᕐᒥᑦ 

ᓄᓇᕗᒻᒥ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᐅᖃᐅᓯᖃᙱᓚᖅ ᐅᐊᔭᒨᖅᑐᓂᒃ. ᐱᖁᔭᖅ 
ᐋᖅᑭᒃᑕᐅᓯᒪᓚᐅᙱᑦᑐᖅ ᓱᖏᐅᑎᓂᕐᒧᑦ ᐊᓯᔾᔨᖅᐸᓪᓕᐊᔪᓄᑦ ᐱᓕᕆᔾᔪᑎᓄᑦ ᐊᕙᑎᒧᑦ. ᐅᑯᐊ ᐃᓚᖏᑦ 
ᐱᔾᔪᑕᐅᔪᑦ: 

• ᑐᓗᖅᑕᕈᑏᑦ ᐅᖄᓚᐅᑎᒃᑯᑦ ᐊᒻᒪ ᑕᐅᑐᖃᑦᑕᐅᑎᓗᑎᒃ ᐅᖃᓗᖃᑎᒌᖕᓂᖅ; 
 

• ᑐᑭᓯᓇᙱᓗᐊᕐᓂᖓ ᐅᖓᓯᒋᔭᐅᔪᒦᑦᑐᑦ ᓘᒃᑖᒥᙶᖅᑐᑦ ᐃᓅᓕᓴᐅᑎᑦ ᓇᓗᓇᐃᖅᓯᔾᔪᑎᑦ; 
 

• ᐊᔪᖅᑎᓪᓗᒋᑦ ᖃᕋᓴᐅᔭᒃᑯᑦ ᑎᑭᓴᐃᔾᔪᑎᑦ; 
 

• ᓈᒻᒪᙱᑦᑐᓂᒃ ᒪᓕᒋᐊᓕᒃ ᖃᕆᑕᐅᔭᒃᑯᑦ ᐃᓅᓕᓴᐅᑎᓄᑦ ᐃᓅᓯᓕᕆᔭᐅᔾᔪᑎᓄᑦ; 
 

• ᐃᓱᓕᑦᑕᖅᑐᓂᒃ ᐊᑐᖅᑕᐅᔭᕆᐊᓕᖕᓂᒃ ᖃᕆᑕᐅᔭᒃᑰᖓᔪᓄᑦ ᐃᓗᐊᖅᓴᐅᑎᓄᑦ 
ᑎᑎᖅᑲᖁᑎᒋᔭᐅᔪᓄᑦ; 
 

• ᓱᒃᑲᐃᑦᑐᒥᒃ ᓱᖏᐅᓴᓂᖅ ᐱᓕᕆᔾᔪᑎᓄᑦ ᐱᐅᓯᒋᐊᕈᑎᓄᑦ; 
 

• ᓈᒻᒪᙱᑦᑐᑦ ᑐᓴᖅᑕᐅᔭᕆᐊᖃᙱᑦᑐᑦ ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐃᓱᒪᒋᔭᒃᓴᑦ. 

ᐃᓚᓕᐅᔾᔨᓂᖅ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᖅᑭᒋᐊᕈᑎᒃᓴᓂᒃ 

ᑐᒃᓯᕋᖅᑕᖅ ᐋᖅᑭᒋᐊᕈᑎᑦ ᑐᕌᒐᖃᖅᑐᑦ ᐱᐅᓯᒋᐊᕐᓗᒍ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᓂᕐᒥ 
ᐊᑐᖅᑎᑦᑎᓂᖅ ᓄᓇᕗᒻᒥ ᑎᓕᐅᕆᓂᒃᑯᑦ ᐃᓚᓕᐅᔾᔨᓂᕐᒥᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᖃᕆᑕᐅᔭᓕᕆᔾᔪᑎᓂᒃ ᐄᔭᒐᖅᑖᕐᕕᖕᓂ ᐱᔨᑦᑎᕋᐅᑎᓂᒃ. ᑕᒪᒃᑯᐊ ᓄᑖᙳᕆᐊᖅᑎᑦᑎᓃᑦ ᐃᓕᓴᖅᓯᕗᑦ 
ᐱᑕᖃᑐᐃᓐᓇᕆᐊᖃᕐᓂᖏᓐᓂᒃ ᑕᒪᒃᑯᐊ ᐱᓕᕆᔾᔪᑕᐅᕙᒃᑐᑦ ᐱᐅᓯᒋᐊᖅᑎᑦᑎᔪᒪᓪᓗᓂ 
ᑲᔪᓯᓂᖃᑦᑎᐊᕈᓐᓇᕐᓂᖓᓂᒃ ᑲᔪᓯᓂᖃᑦᑎᐊᕈᓐᓇᕐᓂᖓᓂᒡᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᒪᒋᔭᖃᖅᐸᖕᓂᕐᒧᑦ ᑲᔪᓯᑎᑦᑎᕙᖕᓂᖅ ᓄᓇᕗᒻᒥ. ᑲᒪᒋᔭᐅᓪᓗᐊᑕᕐᓂᐊᖅᑐᑦ ᐅᑯᐊᖑᕗᑦ: 
 

• ᖃᕆᑕᐅᔭᒃᑯᑦ ᐄᔭᒐᐃᑦ: ᑲᒪᒋᔭᖃᕐᓂᖅ ᐊᑐᕐᓂᕐᒥᒃ ᐅᐊᔭᒨᖅᑐᓂᒃ ᐄᔭᒐᕐᓂᒃ 
ᐋᖅᑭᑦᑎᐊᖅᓯᒪᓕᖅᑎᑦᑎᔪᓐᓇᖅᑐᖅ ᐃᓅᓕᓴᐅᑎᓂᒃ ᑐᓂᐅᖅᑲᐃᓂᕐᓂ ᐱᕙᓪᓕᐊᓂᖓᓂᒃ, 
ᐱᐅᓯᒋᐊᕐᓗᒍ ᑕᒻᒪᖓᙱᓪᓗᒍ, ᐊᖏᒃᓕᒋᐊᖅᑎᓪᓗᒍᓗ ᐊᑲᕐᕉᑎᓂᖅ ᐋᓐᓂᐊᕕᓕᐊᖅᓯᒪᔪᓄᑦ. 
ᑕᒪᓐᓇ ᒥᑭᒡᓕᒋᐊᖅᑎᑦᑎᓇᔭᖅᐳᖅ ᐃᓗᐊᖅᓴᐅᑎᑖᕆᔭᐅᕙᒃᑐᓂᒃ ᑕᒻᒪᕐᓂᕆᔭᐅᔪᓂᒃ 
ᑲᔪᓯᑎᑦᑎᓗᓂᓗ ᐱᐅᓂᖅᓴᒃᑯᑦ ᑐᓴᐅᒪᑎᑦᑎᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᒪᒋᔭᖃᖅᐸᖕᓂᕐᒧᑦ ᐱᑎᑦᑎᕙᒃᑐᓄᑦ ᐄᔭᒐᖅᑖᕐᕕᖕᓂᓗ. 
 

• ᐅᖃᓘᑎᒃᑯᑦ ᐃᔭᒐᖅᑖᕐᓂᖅ: ᑎᓕᐅᕆᓂᖅ ᐊᑐᓕᖅᑎᑦᓯᓂᕐᒥᑦ ᐅᖄᓚᐅᑎᒃᑯᑦ ᐱᔨᑦᓯᕋᕐᓂᕐᒥᑦ 
(ᑕᒪᒃᑮᒃ ᐋᓐᓂᐊᕐᕕᒻᒥᑦ ᐱᔨᑦᓯᕋᕐᓂᕐᒥᑦ ᑐᓂᐅᖅᑲᐃᓂᕐᒥᓪᓗ) ᐱᒻᒪᕆᐅᕗᖅ, ᐱᓗᐊᖅᑐᒥᑦ 
ᐋᓐᓂᐊᕕᓕᐊᖅᓯᒪᔪᓄᑦ ᓄᓇᕗᒻᒥ ᐅᖓᓯᑦᑐᓂᑦ ᓄᓇᓕᓐᓂᑦ. ᑖᓐᓇ ᐱᓕᕆᔾᔪᑎ 
ᐊᔪᕈᓐᓃᕈᑕᐅᓂᐊᖅᐳᖅ ᐅᖓᓯᒋᔭᐅᔪᒦᑦᑐᓂᒃ ᑐᓴᕋᓱᒡᕕᖕᓂ ᐊᒻᒪ ᐃᓅᓕᓴᐅᑎᓂᒃ ᐊᐅᓚᑦᑎᓂᕐᒥᒃ 
ᐊᒻᒪ ᐱᐅᓯᒋᐊᖅᑎᑦᑎᓗᓂ ᐊᑐᕈᓐᓇᕐᓂᕐᒥᒃ ᐱᔭᕆᐊᖃᓪᓚᕆᒃᑐᓂᒃ ᐄᔭᒐᖅᑖᕐᕕᖕᓂ ᐱᔨᑦᑎᕋᐅᑎᓂᒃ. 

ᒪᓕᒋᐊᓖᑦ ᐱᓕᕆᔾᔪᑎᓄᑦ ᐱᐅᓯᒋᐊᕈᑎᓄᑦ 

ᐊᑐᓕᖅᑎᑦᑎᓂᖅ ᓄᑖᓂᒃ ᐱᓕᕆᔾᔪᑎᓂᒃ ᐱᔭᕆᐊᖃᖅᑎᑦᑎᕗᖅ ᓴᙱᔪᓂᒃ ᐊᐅᓚᑦᑎᓂᕐᒧᑦ 
ᐊᑐᖅᑕᐅᖃᑦᑕᕋᔭᖅᑐᓂᒃ ᓇᓗᙱᑦᑎᐊᕈᒪᓂᕐᒧᑦ ᖁᐊᖅᓵᕐᓇᙱᑦᑐᒃᑯᑦ ᑲᔪᓯᓂᖃᑦᑎᐊᖅᑐᒃᑯᓪᓗ 
ᐊᑐᕋᓗᐊᕐᒪᖔᑕ: 
 

• ᒪᓕᒐᖅᑎᒍᑦ ᐋᖅᑭᒃᓯᒪᓂᕆᓂᐊᖅᑕᖏᑦ ᓴᖅᑭᑉᐸᓪᓕᐊᔪᓄᑦ ᐱᓕᕆᔾᔪᑎᓄᑦ: ᐋᖅᑭᒃᓱᐃᓗᑎᒃ 
ᐊᑕᖐᑦᑎᐊᖅᑐᓂᑦ ᒪᓕᒋᐊᓕᖕᓂᒃ ᓄᑖᓄᑦ ᐱᓕᕆᔾᔪᑎᓄᑦ, ᓲᕐᓗ ᐃᕐᖐᓐᓇᖅ ᑐᓂᐅᖅᑲᐃᓂᕐᒧᑦ 
ᒪᒃᐱᖅᑕᖅᑐᒃᓴᓂᒃ. ᑖᒃᑯᐊ ᐱᓕᕆᔾᔪᑕᐅᓂᐊᖅᑐᑦ ᓇᓗᓇᐃᖅᓯᓂᐊᖅᑐᑦ ᑕᒪᒃᑯᐊ ᓄᑖᑦ 
ᓴᖅᑭᑉᐸᓪᓕᐊᔪᑦ ᒪᓕᒃᑲᓗᐊᕐᒪᖔᑕ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪ ᐊᑑᑎᖃᑦᑎᐊᖅᑐᓄᑦ 
ᐊᑐᖅᑕᐅᔭᕆᐊᓕᓐᓂᑦ ᐊᑐᓕᖅᑎᑕᐅᓚᐅᙱᓐᓂᖏᓐᓂᑦ. 
 

• ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᑦ ᐊᒻᒪ ᖃᐅᔨᒪᔾᔪᑎᒃᓴᑦ ᖃᕆᑕᐅᔭᒃᑯᑦ ᐱᓕᕆᔾᔪᑎᓄᑦ: ᓴᖅᑭᑦᑎᓗᑎᒃ 
ᑐᑭᓯᓇᑦᑎᐊᖅᑐᓂᒃ ᐊᒻᒪ ᓇᓗᓇᐃᖅᑕᐅᓯᒪᔪᓂᒃ ᐊᑐᐊᒐᒃᓴᓂᒃ ᐊᒻᒪ ᖃᐅᔨᒪᔾᔪᑎᓂᒃ 
ᐃᓚᓕᐅᔾᔨᑦᑎᐊᕐᓂᐊᕐᓗᓂ ᖃᕆᑕᐅᔭᒃᑯᑦ ᐱᓕᕆᔾᔪᑎᓂᒃ ᐄᔭᒐᖅᑖᕐᕕᖕᓂ.  

ᐅᖃᐅᓯᐅᔪᓄᑦ ᐊᐱᖅᑯᑎᒃᓴᑦ 

1. ᖃᓄᕐᓕ ᒪᓕᒋᐊᓕᑦ ᐅᖃᓗᒍᓐᓇᐅᑎᓄᑦ ᐊᒻᒪ ᖃᕋᓴᐅᔭᒃᑯᑦ ᑐᓐᓂᖅᑯᑕᐅᔪᓄᑦ ᐊᒻᒪ ᑲᒪᒋᔭᐅᔾᔪᑎᓄᑦ 
ᐃᓅᓕᓴᐅᑎᓄᑦ ᐱᖁᔭᕐᒧᑦ ᐲᔭᕐᓗᒋᑦ ᑐᓗᖅᑕᕈᑕᐅᓲᑦ ᐱᐅᓯᒋᐊᕐᓗᒋᓪᓗ ᐋᓐᓂᐊᕕᖕᒥ 
ᑲᒪᒋᔭᐅᔾᔪᑎᑦ ᓄᓇᕗᒻᒥ? 
 

2. ᐊᑐᓕᖅᑎᑕᐅᓂᖓ ᐅᖓᓯᒃᑐᒃᑯᑦ ᐱᔨᑦᑎᕋᐅᑎᑦ ᓄᓇᕗᒻᒥ ᑭᒡᓕᖃᓪᓗᐊᖅᐸᑦ ᐄᔭᒐᖅᑖᖅᑎᑦᑎᔨᓄᑦ 
ᓚᐃᓴᓐᓯᖃᖅᑐᓄᑦ ᓄᓇᕗᒻᒥ, ᐅᕝᕙᓘᓐᓃᑦ ᐊᖏᒡᓕᒋᐊᖅᑕᐅᔭᕆᐊᖃᖅᐸ ᐃᓚᓕᐅᔾᔭᐅᓗᑎᒃ 
ᐄᔭᒐᖅᑖᖅᑎᑦᑎᔨᑦ ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᒃ? ᑭᖑᓪᓖᑦ, ᐅᓂᒃᑲᐅᓯᕆᒍᒃ ᖃᓄᖅ 
ᑲᒪᒋᔭᐅᕙᖕᒪᖔᑕ ᐄᔭᒐᖅᑖᖅᑎᑦᑎᔨᑦ ᐅᖃᓘᑎᒃᑯᑦ ᐱᔨᑦᑎᕋᖅᐸᒃᑐᑦ ᓄᓇᕗᑦ ᓯᓚᑖᓂᙶᖅᑐᓂᒃ? 
 

3. ᐱᑎᓪᓗᒍ ᓱᒃᑲᔪᒥᒃ ᖃᕆᑕᐅᔭᓕᕆᔾᔪᑎᑦ ᐱᕚᓪᓕᕈᑎᖏᑦ, ᖃᓄᕐᓕ ᐱᖁᔭᖅ ᐊᑐᐊᒐᓪᓗ 
ᐋᖅᑭᒃᓯᒪᔪᓐᓇᖅᐸᑦ ᐊᓯᔾᔨᒐᒃᓴᐅᓗᑎᒃ ᐃᓂᖃᖅᑎᓪᓗᒋᑦ ᓯᕗᓂᑦᑎᓐᓂ ᐱᐅᓯᒋᐊᕈᑎᑦ 
ᖃᐅᔨᒪᒋᐊᕐᓗᓂᓗ ᐋᓐᓂᐊᕕᓕᐊᖅᐸᒃᑐᑦ ᐊᑦᑕᕐᓇᙱᑦᑐᒦᓪᓗᑎᒃ 
ᑐᓴᖅᑕᐅᔭᕆᐊᖃᙱᑦᑐᖁᑎᖏᓪᓗ? 
 

4. ᑭᓱᑦ ᐊᒃᓱᕈᕐᓇᕐᔪᐊᖅᐸᑦ ᓄᓇᕗᒻᒥ ᐃᓚᓕᐅᔾᔨᓇᓱᒃᑎᓪᓗᒋᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔾᔪᑎᓂᒃ ᐄᔭᒐᖅᑖᕐᕕᖕᓄᑦ, ᐊᒻᒪ ᑭᓱᑦ ᖃᓄᐃᓕᐅᕈᑕᐅᔪᒪᔪᑦ 
ᐊᑐᖅᑕᐅᔪᓐᓇᖅᐸᑦ ᐊᓂᒍᕈᑎᒃᓴᑦ ᑖᒃᑯᓄᖓ ᐊᒃᓱᕈᕐᓇᖅᑐᓄᑦ? 
 

5. ᖃᓄᕐᓕ ᐱᓕᕆᔾᔪᑎᑦ ᐊᑐᓕᖅᑎᑕᐅᔪᓐᓇᖅᐸᑦ ᑎᓕᐅᕈᑕᐅᓗᑎᒃ ᐃᖏᕐᕋᑦᑎᐊᕐᓂᕆᔭᖓᓄᑦ ᐊᒻᒪ 
ᐊᑐᐃᓐᓇᐅᓂᖏᓐᓄᑦ? ᖃᓄᕐᓕ ᑖᒃᑯᐊ ᐱᓕᕆᔾᔪᑎᑦ ᐋᖅᑭᒋᐊᖅᑕᐅᔪᓐᓇᖅᐸᑦ ᓄᓇᕗᒻᒥ 
ᐊᔾᔨᒋᔭᐅᙱᑦᑐᓄᑦ ᖃᓄᐃᓕᖓᓂᕆᔭᐅᔪᓄᑦ? 
 

6. ᖃᓄᖅ ᐊᑐᓕᕈᓐᓇᖅᐸᑦ ᒪᓕᒋᐊᖃᖅᐸᒃᑐᑦ ᐅᖄᓚᐅᑎᒃᑯᑦ ᐱᓕᕆᓂᕆᔭᐅᕙᒃᑐᑦ 
ᐱᐅᓯᒋᐊᖅᑎᑦᑎᔪᓐᓇᖅᐸᑦ ᐱᐅᓂᕆᔭᖓᓂᒃ ᐊᔪᕐᓇᙱᓐᓂᖅᓴᐅᓗᓂᓗ ᑕᒪᐃᓐᓄᑦ 
ᐃᓗᐊᖅᓴᐅᑎᑖᕐᕕᖕᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᑐᓂᐅᖅᑲᐃᓂᕐᒧᓪᓗ? ᖃᓄᖅ 

ᐋᖅᑭᒃᓯᔪᖃᓪᓗᐊᖅᐸ ᑲᔪᓯᑎᑦᑎᔪᒪᓗᓂ ᐱᑎᑦᑎᕙᖕᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑕᒫᓂᓕᒫᖅ 
ᐃᓂᒋᔭᐅᔪᓂ?  
 

7. ᐄᖑᒍᓂ, ᖃᓄᕐᓕ ᐄᔭᒐᓕᕆᔨᑦ ᑲᒪᒋᔭᐅᔪᓐᓇᖅᐸᑦ ᓄᓇᕗᑦ ᓯᓚᑖᓂ ᐄᔭᒐᖅᑖᖅᑎᑦᑎᔨᓄᑦ ᐊᒻᒪ 
ᐄᔭᒐᖅᑖᖅᑎᑦᑎᔨᓄᑦ? ᐊᒻᒪᓗ ᖃᓄᖅ ᑕᒪᒃᑯᐊ ᑲᕆᓴᐅᔭᒃᑯᑦ ᐊᑐᖅᑕᐅᔪᓐᓇᕐᒪᑕ ᑕᒪᒃᑯᓄᖓ 
ᐱᔨᑦᓯᕈᑕᐅᔪᓄᑦ? 

ᓂᕆᐅᒋᔭᐅᔪᑦ ᐱᓕᒻᒪᒃᓴᐃᓂᕐᒥᖔᖅᑐᑦ 

ᓄᑖᙳᑎᑦᓯᓂᕐᒥᑦ ᓄᓇᕗᒻᒥ ᐄᔭᒐᖅᑖᕐᕕᓕᕆᓂᕐᒧᑦ ᒪᓕᒐᕐᓂᑦ ᑕᑯᑦᓴᐅᑎᑦᓯᓂᕐᒥᑦ ᐅᓪᓗᒥᓕᓴᕐᓂᑦ 
ᐱᓕᕆᔾᔪᓯᕐᓂᑦ ᐃᑲᔪᖅᑐᕈᓐᓇᖅᑐᖅ ᑲᔪᓯᑎᑦᓯᓂᕐᒥᑦ ᐱᐅᔪᒻᒪᕆᓐᓂᑦ, ᐊᑦᑕᕐᓇᖏᑦᑐᒥᑦ, 
ᐋᓐᓂᐊᕕᓕᐊᖅᓯᒪᔪᓂᓪᓗ-ᐋᓐᓂᐊᕐᕕᓗᐊᕐᓂᑦ ᐸᖅᑭᑦᓯᓂᕐᒥᑦ, ᐃᑲᔫᑎᖃᕐᓂᕐᒥᑦ ᖃᓄᐃᖏᑦᓯᐊᕐᓂᕐᒧᑦ 
ᖃᓄᐃᖏᑦᓯᐊᕐᓂᕐᒧᓪᓗ ᓄᓇᕗᒻᒥᐅᓄᑦ.  

ᐱᐅᓯᕚᓪᓕᕈᑎᔪᓐᓇᖅᑐᖅ ᐋᓐᓂᐊᕕᓕᐊᖅᓯᒪᔪᖅ ᐊᑦᑕᕐᓇᖅᑐᒧᐊᙱᓪᓗᓂ 

ᐋᓐᓂᐊᕕᓕᐊᖅᐸᒃᑐᑦ ᐊᑦᑕᕐᓇᖅᑐᒦᑦᑕᐃᓕᓂᖏᑦ ᓯᕗᕙᕆᐊᖅᑎᑕᐅᓂᐊᖅᐳᑦ ᒪᓕᒐᓕᐊᖑᔪᒃᑯᑦ 
ᐊᔪᙱᑎᑦᑎᔪᓂᒃ ᐄᔭᒐᖅᑖᕐᕕᖕᓂ ᐊᒻᒪ ᐄᔭᒐᖅᑖᖅᑐᓕᕆᔨᓂᒃ ᐊᔪᕈᓐᓃᖅᓴᕈᓐᓇᕐᓗᑎᒃ ᐊᑕᖏᕐᓗᒍ 
ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪ ᐱᓕᒻᒪᒃᓴᕐᓂᖏᓐᓂᒃ, ᓴᖅᑭᑦᑎᓗᑎᒡᓗ ᑐᑭᓯᓇᖅᑐᓂᒃ ᓇᓗᓇᐃᖅᓯᒪᔪᓂᒃ 
ᒪᓕᒃᑕᐅᕙᒃᑐᓂᒃ ᐄᔭᒐᖅᑖᖅᑎᑦᑎᔨᓄᑦ ᐊᒻᒪ ᐄᔭᒐᖅᑖᕐᕕᓕᕆᔨᓄᑦ. ᐋᖅᑭᒋᐊᕆᓂᕐᒥᑦ ᐱᖁᔭᕐᒥᑦ 
ᓯᕗᓪᓕᐅᔾᔨᓂᕐᒥᑦ ᑲᔪᓯᖏᓐᓇᖅᑐᒥᑦ ᐃᓕᓐᓂᐊᕐᓂᕐᒥᑦ, ᐱᓕᕆᔨᒻᒪᕆᕈᖅᓴᓂᕐᒥᑦ, ᖃᐅᔨᓴᑦᓯᐊᕐᓂᕐᒥᓪᓗ 
ᐃᑲᔪᕐᓂᐊᖅᑐᖅ ᑲᔪᓯᑎᑦᓯᓂᕐᒥᑦ ᖁᑦᓯᑦᑐᓂᑦ ᒪᓕᒋᐊᓕᓐᓂᑦ ᐱᓕᕆᔾᔪᓯᕐᓂᑦ ᓇᓗᓇᐃᖅᓯᓂᕐᒥᓪᓗ 
ᑲᔪᓯᑎᑦᓯᓂᕐᒥᑦ ᐱᐅᔪᓂᑦ ᐄᔭᒐᓕᕆᓂᕐᒧᑦ ᐱᔨᑦᓯᕋᕐᓂᕐᒥᑦ ᑭᒃᑯᑐᐃᓐᓇᕐᓄᑦ. 
ᐄᔭᒐᓕᕆᔨᑦ ᒪᓕᒐᓕᐊᖏᑦ ᐊᔪᙱᑎᑦᑎᔪᑦ ᑎᓕᐅᕆᔾᔪᑕᐅᓪᓗᓂᓗ ᐊᑐᓕᕐᓂᕐᒥᒃ ᓄᑖᓂᒃ ᐱᓕᕆᔾᔪᑎᓂᒃ 
ᑐᑭᒧᐊᒃᑎᑦᑎᓂᐊᖅᑐᖅ ᐊᒻᒪ ᑭᑭᑦᑎᙱᓪᓗᓂ ᐄᔭᒐᖅᑖᕐᕕᖕᓂ−ᐋᓐᓂᐊᕕᓕᐊᖅᐸᒃᑐᓄᑦ 
ᐱᓕᕆᖃᑎᒌᒍᓯᕐᓂᒃ ᐊᔪᕐᓇᙱᑎᑦᑎᔪᓐᓇᖅᑐᖅ. ᓄᑖᓂ ᖃᕋᓴᐅᔭᒃᑯᑦ ᑐᙵᕕᑦ ᐊᒻᒪ ᑕᐅᑐᖃᑦᑕᐅᑎᓗᑎᒃ 
ᐅᖃᓗᖃᑎᒌᓲᑦ ᐊᔪᕐᓇᙱᑎᑕᐅᔪᓂᒃ, ᐋᓐᓂᐊᕕᓕᐊᖅᓯᒪᔪᑦ ᐱᕕᖃᓕᕈᓐᓇᖅᐳᑦ ᐱᓕᕆᖃᑎᖃᕈᓐᓇᖅᓯᓗᑎᒃ 
ᐄᔭᒐᖅᑖᖅᑎᑦᑎᔨᓂᒃ ᖃᑯᒍᙳᖅᐸᓪᓕᐊᑎᓪᓗᒍ, ᓄᓇᑎᒍᑦ ᐊᔪᕐᓇᖅᑐᖅᓯᐅᕈᑎᖃᕋᓗᐊᖅᐸᑕ.  

ᐱᐅᓯᒋᐊᖅᓯᒪᔪᑦ ᐃᓅᓕᓴᐅᑎᑦ ᐊᑐᐃᓐᓇᐅᓂᖏᑦ 

ᓄᓇᕗᒻᒥ ᐅᖓᓯᒃᑐᒥ ᐃᓄᖏᑦ ᐱᔨᑦᑎᕋᖅᑕᐅᑦᑎᐊᙱᓗᐊᖅᐳᑦ ᒫᓐᓇ ᐄᔭᒐᖅᑖᖅᑎᑦᑎᔨᓄᑦ. 
ᒪᓕᒐᓕᐅᕐᕕᖕᒥ ᐊᓯᔾᔨᖅᑕᐅᔪᑦ ᐱᐅᓯᒋᐊᕈᑎᒃᓴᑦ ᐃᓅᓕᓴᐅᑎᓄᑦ ᐱᔪᓐᓇᕐᓂᕆᔭᐅᔪᓄᑦ ᐊᒻᒪ 
ᐱᐅᓯᒋᐊᕈᑕᐅᓗᑎᒃ ᑲᒪᒋᔭᐅᖏᓐᓇᕈᑎᓄᑦ ᐃᓚᖃᕈᓐᓇᖅᐳᑦ ᒪᓕᒋᐊᓕᖕᓂᒃ ᐃᓅᓕᓴᐅᑎᓂᒃ ᐃᓇᖐᓗᑎᒃ, 
ᓘᒃᑖᒧᑦ ᐊᐅᓪᓚᖅᑎᑕᐅᔪᓐᓇᖅᑐᑦ ᐊᒻᒪ ᓄᑖᙳᕆᐊᖅᑕᐅᔪᑦ/ᐅᖓᕙᕆᐊᖅᑕᐅᔪᑦ ᐃᑲᔪᖅᓱᐃᔾᔪᑕᐅᓗᑎᒃ 
ᑲᒪᒋᔭᐅᖏᓐᓇᖅᑐᓄᑦ, ᑲᑐᔾᔨᖃᑎᒌᒍᑕᐅᓗᑎᒃ ᐱᓕᕆᔾᔪᓯᕐᓄᑦ ᐊᖏᖃᑎᒌᒍᑎᑦ (ᐄᔭᒐᖅᑖᖅᑎᑦᑎᔨᒧᑦ ᐊᒻᒪ 
ᐱᔪᓐᓇᐅᑎᖃᖅᑐᒧᑦ ᐄᔭᒐᖅᑖᖅᑎᑦᑎᔨᒧᑦ, ᓲᕐᓗ ᓘᒃᑖᒧᑦ, ᐃᓗᐊᖅᓴᐃᔨᒧᑦ, ᐅᕝᕙᓘᓐᓃᑦ ᓯᕗᕙᓯᖕᓂᖅᓴᒧᑦ 
ᐊᔪᕈᓐᓃᖅᓴᖅᑎᑦᑎᔨᒧᑦ), ᒪᓕᒐᓕᐅᖅᐸᒃᖢᑎᒡᓗ ᐄᔭᒐᖅᑖᖅᑎᑦᑎᔨᑦ ᐱᓕᕆᐊᒃᓴᖏᓐᓂᒃ.  
 
ᐱᕚᓪᓕᖅᑎᓐᓂᐊᕐᓗᒍ ᐊᑐᕈᓐᓇᕐᓂᖅ ᐄᔭᒐᖅᑖᕐᕕᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐋᓐᓂᐊᕕᓕᐊᖅᓯᒪᔪᓄᑦ 
ᓄᓇᕗᒻᒥ, ᐱᐅᓛᖑᕗᖅ ᐃᓚᓕᐅᔾᔨᓂᐊᕐᓗᓂ ᑕᓚᕖᓴᒃᑯᑦ ᑕᐅᑐᖃᑦᑕᐅᑎᓗᑎᒃ ᐅᖃᓗᒍᓐᓇᐅᑎᓂᒃ ᐊᒻᒪ 

ᑕᐅᑐᖃᑦᑕᐅᑎᓗᑎᒃ ᐅᖃᓗᖃᑎᒌᓲᑦ ᐄᔭᒐᖅᑖᕐᕕᑦ ᒪᓕᒐᖓᓐᓄᑦ. ᑕᐃᒪᐃᑉᐸᑕ ᐃᓄᓐᓂᑦ 
ᐅᖓᓯᑦᑐᒦᑦᑐᓂᑦ ᐄᔭᒐᖅᑖᕈᑎᑖᕈᓐᓇᖅᓯᓂᐊᖅᑐᑦ. 

ᒥᒃᖠᒋᐊᕐᓗᒋᑦ ᓇᓗᓇᐃᖅᑕᐅᓯᒪᙱᑦᑐᑦ ᐃᓅᓕᓴᐅᑎᑦ 

ᐊᖏᔪᑦ ᐄᔭᒐᐃᑦ ᒫᓐᓇ ᐊᑐᖅᑕᐅᕙᙱᑦᑐᑦ ᓄᓇᓕᖕᓂ ᐋᓐᓂᐊᕕᖕᓂ. ᑕᒪᓐᓇ ᓇᓗᓇᐃᖅᓯᕗᖅ 
ᐋᓐᓂᐊᕕᓕᐊᖅᐸᒃᑐᓄᑦ ᑲᒪᒋᔭᐅᕙᒃᑐᑦ, ᐃᓅᓕᓴᐅᑎᖃᓗᐊᙱᑦᑐᑦ ᒪᓕᒃᐸᖕᓂᖏᓐᓂᒃ ᐊᒻᒪ 
ᐅᔾᔨᕐᓇᖅᑐᓂᒃ ᑮᓇᐅᔭᑎᒍᑦ ᐊᓯᐅᔨᔭᐅᔪᓂᒃ. ᐃᒪᓐᓇᖔᕐᓕ, ᐅᖃᐅᓯᕆᑦᑎᐊᕐᓗᒍ ᐋᓐᓂᐊᕕᓕᐊᖅᓯᒪᔪᑦ 
ᐃᓅᓯᓕᕆᔭᐅᓂᖏᑦ, ᐃᓅᓕᓴᐅᑎᓄᑦ ᐋᖅᑭᒋᐊᕈᑎᑦ, ᐋᓐᓂᐊᕕᖕᒥ ᑲᒪᒋᔭᐅᔾᔪᑎᑦ ᑲᑐᔾᔨᖃᑎᒌᒍᑕᐅᓗᑎᒃ, 
ᐊᒻᒪ ᑲᒪᒋᔭᐅᖏᓐᓇᕐᓗᑎᒃ, ᐱᐅᓯᒋᐊᖅᓯᒪᔪᑦ ᐄᔭᒐᖅᑖᕐᕕᖕᓄᑦ ᐱᖁᔭᖅ ᐱᔪᓐᓇᕐᓂᖅᑖᕈᑕᐅᔪᓐᓇᖅᐳᖅ 
ᐄᔭᒐᖅᑖᖅᑎᑦᑎᔨᓄᑦ ᐊᒻᒪ ᐄᔭᒐᖅᑖᕐᕕᓕᕆᔨᓄᑦ ᐱᐅᓯᒋᐊᖅᑕᐅᓗᑎᒃ ᐃᓅᓕᓴᐅᑎᑦ ᒪᓕᒃᑕᐅᑦᑎᐊᕐᓗᑎᒃ, 
ᑕᒻᒪᖅᓯᒪᙱᓐᓂᖅᓴᐅᓗᑎᒃ ᐊᒻᒪ ᓇᓗᓕᕈᑕᐅᓕᕐᓗᑎᒃ, ᒥᒃᖠᒋᐊᕐᓗᒋᓪᓗ ᐃᓅᓕᓴᐅᑎᑦ 
ᓇᓗᓇᐃᖅᑕᐅᓯᒪᙱᑦᑐᑦ.  

ᐊᕕᒃᑐᕐᓯᒪᔪᑦ ᐊᑕᐅᑦᑎᒃᑰᓕᕐᓂᖏᑦ  

ᓴᙱᓂᖅᓴᒥᑦ ᐃᓚᓕᐅᔾᔨᓂᕐᒥᑦ ᓄᓇᕗᒻᒥ ᐄᔭᒐᖅᑖᕐᕕᓕᕆᔨᓄᑦ ᐊᒻᒪᓗ ᐄᔭᒐᖅᑖᕐᕕᓕᕆᔨᓄᑦ ᒪᓕᒐᐃᑦ 
ᐊᒻᒪᓗ ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᑦ, ᐅᓄᖅᓯᑎᑦᓯᒍᓐᓇᖅᑐᖅ ᓅᒍᓐᓇᕐᓂᖏᓐᓂᑦ ᐄᔭᒐᖅᑖᕐᕕᓕᕆᔩᑦ 
ᐄᔭᒐᖅᑖᕐᕕᓕᕆᔨᓪᓗ.  

ᐱᖃᖃᑕᐅᔪᓂᒃ ᐃᓚᐅᑎᑦᓯᓂᖅ ᑐᓴᖅᑕᓂᓪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᑎᑦᑎᓇᔭᖅᑐᑦ ᐅᓄᖅᑐᓂ ᐊᔾᔨᒌᖏᑦᑐᓂᒃ ᐃᓄᖕᓂᒃ ᑲᑎᙵᔪᓂᒃᓗ 
ᐅᖃᖃᑎᖃᕐᓗᑎᒃ ᑐᒃᓯᕋᕐᑕᓂ ᐋᖅᑭᒋᐊᒐᒃᓴᓂ ᐄᔭᒐᓄᑦ ᐱᖁᔭᖏᓐᓂ. ᐃᓚᐅᔪᑦ ᑎᓕᐅᖅᑕᐅᓕᖅᐳᑦ 
ᐃᓱᒪᓕᐅᕆᖁᔭᐅᓪᓗᓯ ᑐᑭᓯᒋᐊᒐᒃᓴᓂᒃ ᐅᖃᐅᓯᐅᓂᐊᖅᑐᑦ ᑎᑎᕋᕐᕕᒃᓴᒃᑯᑦ ᐊᒻᒪ ᐊᐱᖅᑯᑏᑦ ᓴᖅᑭᑕᐅᔪᑦ 
ᐃᓱᒪᓕᐅᕈᑕᐅᖁᔭᐅᓪᓗᑎᒃ. ᐊᐱᖅᑯᑏᑦ ᐃᓱᒪᓕᐅᕈᑎᒃᓴᓄᑦ ᑐᕌᖓᑎᑕᐅᔪᐃᓐᓇᐅᕗᑦ 
ᑐᑭᒧᐊᒍᑕᐅᓗᑎᒃ ᐊᐱᖅᑯᑎᑑᓗᑎᒃ.  

ᖃᓄᖅ ᐅᖃᐅᓯᒃᓴᔅᓯᓐᓂ ᑐᓴᖅᑎᑦᑎᔪᓐᓇᕐᓂᖅ 

ᐃᓚᐅᖃᑕᐅᔪᑦ ᑐᓴᖅᑎᑦᑎᔪᓐᓇᕐᑐᑦ ᐅᖃᐅᓯᒃᓴᓂᒃᓗ ᐊᑖᓃᑦᑐᑎᒍᑦ ᐊᑐᒐᒃᓴᒃᑯᑦ: 
 

• ᐃᕐᖐᓐᓈᖅᑕᐅᒃᑯᑦ: NU.Pharmacyact@gov.nu.ca 
 

• ᑎᑎᖅᑲᑎᒍ ᑎᕌᕈᑎ ᑐᕌᖅᑐᖅ: ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᖅ ᒪᓕᒐᓕᐊᖑᔪᑦ 
ᐹᐳᕋ ᕼᐊᕐᕕ, ᑐᑭᒧᐊᒃᑎᑦᑎᔨ ᐱᓕᕆᔨᒻᒪᕇᑦ ᐱᓕᕆᖃᑦᑕᕐᓂᖏᑦ 
ᐋᓐᓂᐊᖃᕐᓇᖏᑦᑐᓕᕆᔩᑦ. ᓄᓇᕗᑦ ᒐᕙᒪᖓᑦ  
ᑎᑎᖅᑲᒃᑯᕕᐊ 390  
ᖁᕐᓗᖅᑐᖅ, ᓄᓇᕗᑦ  
X0B 0E0  

mailto:NU.Pharmacyact@gov.nu.ca

ᐅᐃᒍᖓ A - ᑐᑮᑦ ᑐᑭᖏᑦ 
ᑕᐃᒍᓯᖓ ᑐᑭᖓ  
ᒪᓕᑦᑎᐊᕐᓂᖅ ᒪᓕᑦᑎᐊᕐᓗᓂ ᒪᓕᒐᕐᓂᒃ, ᒪᓕᒋᐊᓕᖕᓂᒃ, ᖃᐅᔨᒪᔾᔪᑎᓂᒃ, ᐊᒻᒪ ᓇᓗᓇᐃᖅᓯᒪᔪᓂᒃ 

ᐄᔭᒐᖅᑖᕐᕕᖕᒥ. 
ᐃᓕᓐᓂᐊᖏᓐᓇᕐᓂᖅ ᑲᔪᓰᓐᓇᖅᑐᓂᒃ ᐃᓕᑦᑎᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᑦ ᐊᔪᖅᑎᑦᑎᙱᑦᑐᑦ 

ᐃᓗᐊᖅᓴᐅᑎᑖᕐᕕᖕᓂ ᐱᓕᕆᔨᓪᓚᕆᖕᓂᒃ ᑲᔪᓯᑎᑦᑎᔪᒪᓪᓗᑎᒃ 
ᐱᐅᓯᒋᐊᖅᑎᑦᑎᓗᑎᒡᓗ ᐊᔪᙱᓐᓂᕆᔭᒥᓂᒃ ᐊᔪᕈᓐᓃᖅᓯᒪᔭᒥᓂᒡᓗ 

ᖃᕆᑕᐅᔭᒃᑯᑦ 
ᖃᓄᐃᖏᑦᑎᐊᕐᓂᖅ 

ᐊᑐᕐᓂᖅ ᖃᕆᑕᐅᔭᒃᑰᖅᑐᓂᒃ ᐱᓕᕆᔾᔪᑎᓂᒃ ᐱᐅᓯᒋᐊᖁᓪᓗᒍ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᓂᕐᒥ ᐊᑐᖅᑎᑦᑎᓂᖅ ᐃᓅᓕᓴᐅᑎᓪᓗ 
ᓇᖕᒥᓂᕆᔭᕐᓂ ᑐᕌᖓᓂᖅᓴᐅᓕᕐᓗᑎᒃ ᑕᒻᒪᖓᙱᓪᓗᑎᒃᓗ. 

ᖃᕆᑕᐅᔭᒃᑯᑦ 
ᐊᑐᖅᑎᑦᑎᕙᓪᓕᐊᓂᖅ 
(ᖃᕆᑕᐅᔭᒃᑯᑦ) 

ᐊᐅᓚᓪᓗᒋᑦ ᐊᒻᒪ ᐊᐅᓪᓚᖅᑎᓪᓗᒋᑦ ᓘᒃᑖᒥᙶᖅᑐᑦ ᐃᓅᓕᓴᐅᑎᑦ ᖃᕋᓴᐅᔭᒃᑯᑦ 

ᐄᔭᒐᓂᒃ ᐊᐅᓚᑦᑎᓂᕐᒧᑦ 
ᐱᔨᑦᑎᕋᖅᑏᑦ 

ᐄᔭᒐᖅᑖᕐᕕᓕᕆᔨᓄᑦ ᐱᐅᓯᒋᐊᖅᑕᐅᖁᓪᓗᒋᑦ ᐃᓅᓕᓴᐅᑎᑦ, ᐃᓚᓕᐅᔾᔭᐅᓪᓗᑎᒃ 
ᐃᓅᓕᓴᐅᑎᑦ ᕿᒥᕐᕈᔭᐅᔪᑦ. 

ᐄᔭᒐᓂᑦ ᑲᒪᑦᑎᐊᕐᓂᖅ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐃᓅᓕᓴᐅᑎᓄᑦ−ᐊᒃᑐᐊᓂᓕᖕᓄᑦ 
ᑲᒪᒋᔭᖃᕐᓂᕐᒥᑦ ᐱᐅᓯᒋᐊᖁᓪᓗᒍ ᐋᓐᓂᐊᕕᓕᐊᖅᐸᒃᑐᑦ ᐃᓅᓯᑦᑎᐊᕙᖏᑦ. 

ᐄᔭᒐᖅᑖᕐᕕᓕᕆᔨᓄᑦ ᐱᖁᔭᖅ ᒪᓕᒐᓪᓗᐊᑕᓄᑦ ᑎᑎᖅᑲᖅ ᐊᐅᓚᑦᑎᔾᔪᑕᐅᔪᑦ ᐄᔭᒐᖅᑖᕐᕕᖕᓂᑦ. 
ᐄᔭᒐᖅᑖᖅᑐᓕᕆᔨ ᐱᓕᕆᔨᒻᒪᕆᒃ, ᐃᑲᔪᖃᑦᑕᕐᓂᖅ ᐄᔭᒐᖅᑖᕐᕕᓕᕆᔨᓂᑦ ᑲᒪᒋᔭᐅᑎᓪᓗᒍ. 
ᐱᔪᓐᓇᐅᑎᖃᕐᓂᖅ ᐱᔪᓐᓇᐅᑎᖃᕐᓂᖏᑦ ᐄᔭᒐᖅᑖᖅᑎᑦᑎᔨᑦ ᐄᔭᒐᖅᑖᖅᑎᑦᑎᔪᓐᓇᕐᓗᑎᒃ. 
ᐱᓕᕆᔨᓪᓚᕆᐅᓂᕐᒧᑦ 
ᒪᓕᒃᑕᐅᕙᒃᑐᑦ 

ᐊᑐᕐᑕᐅᓲᑦ ᐊᒻᒪ ᒪᓕᒋᐊᓖᑦ ᐄᔭᒐᖅᑖᕐᕕᓕᕆᓂᕐᒧᑦ ᐋᖅᑭᒃᑕᐅᓯᒪᔪᑦ 
ᒪᓕᒐᖅᑎᒍᑦ ᐱᔪᓐᓇᐅᑎᓕᖕᓄᑦ. 

ᐱᐅᓂᖏᓐᓂᑦ 
ᓇᓗᓇᐃᖅᓯᓂᖅ 

ᐱᓕᕆᔾᔪᓯᑦ ᖃᐅᔨᒪᔭᐅᖁᓪᓗᒋᑦ ᐋᓐᓂᐊᕕᖕᒥ ᑲᒪᒋᔭᐅᔾᔪᑎᑦ 
ᓈᒻᒪᒃᑐᒦᒃᑲᓗᐊᕐᒪᖔᑕ ᐊᑐᐊᒐᒃᓴᓄᑦ. 

ᒪᓕᒐᖅᑎᒍᑦ 
ᐋᖅᑭᒃᓯᒪᓂᕆᔭᖓ 

ᒪᓕᒐᐃᑦ ᐊᑐᐊᒐᐃᓪᓗ ᐄᔭᒐᖅᑖᕐᕕᖕᒥ ᐊᑐᕋᓱᒃᐸᒃᑕᖏᓐᓄᑦ ᐊᐅᓚᓂᖏᓐᓄᓪᓗ. 
 

ᐅᖓᓯᒋᔭᐅᔪᒦᑦᑐᑦ 
ᓘᒃᑖᒥᙶᖅᑐᑦ 
ᓇᓗᓇᐃᖅᓯᔾᔪᑎᑦ 

ᐊᑐᖅᑎᑦᑎᓂᖅ ᐃᓗᐊᖅᓴᐅᑎᑖᕆᔭᐅᔭᕆᐊᖃᖅᐸᒃᑐᓂᒃ 
ᐅᖓᓯᒋᔭᐅᔪᒦᒃᑲᓗᐊᖅᖢᓂ. 

ᑕᕐᕆᔭᐅᑎᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎ 

ᑲᔪᓯᑎᑦᑎᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ−ᐊᒃᑐᐊᓂᓕᖕᓄᑦ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᖃᕆᑕᐅᔭᒃᑯᑦ ᑐᓴᐅᒪᑎᑦᑎᓂᕐᒧᑦ 
ᐱᓕᕆᔾᔪᑕᐅᕙᒃᑐᓄᑦ. 

ᐅᖃᓘᑎᒃᑯᑦ 
ᐄᔭᒐᖅᑖᖅᑎᑦᑎᓂᖅ 

ᐅᖓᓯᒋᔭᐅᔪᒦᑦᑐᑦ ᐄᔭᒐᖅᑖᕐᕕᖕᓂ ᑐᓴᐅᒪᔪᓕᕆᔾᔪᑎᓂᒃ ᐊᑐᕐᓗᑎᒃ. 

ᖃᕆᑕᐅᔭᒃᑯᑦ 
ᐃᓅᓕᓴᐅᑎᓄᑦ 
ᐃᓅᓯᓕᕆᔭᐅᓂᖅ 

ᐱᑎᑦᑎᕙᒡᓗᓂ ᐃᓗᐊᖅᓴᐅᑎᓄᑦ−ᐊᒃᑐᐊᓂᓕᖕᓄᑦ ᐅᖃᐅᔾᔪᐃᓂᕐᒥᒃ 
ᖃᕆᑕᐅᔭᒃᑯᑦ. 

ᐅᐃᒍᖓ B − ᑎᑎᕋᖅᓯᒪᔪᑦ ᐊᐱᖅᑯᑎᑦ ᑐᓴᕋᓱᒍᑕᐅᓚᐅᖅᑐᑦ 
ᐊᑦᑎᖅᓱᐃᓂᖅ ᐄᔭᒐᖅᑖᕐᕕᓕᕆᓂᕐᒧᑦ ᐱᖁᔭᕐᒥᒃ 
ᐊᑦᑎᖅᓱᐃᓂᖅ ᐄᔭᒐᖅᑖᕐᕕᓕᕆᓂᕐᒧᑦ ᒪᓕᒐᕐᒥᒃ ᐄᔭᒐᖅᑖᖅᑎᑦᑎᔨᓄᑦ ᐱᖁᔭᖅ ᐱᓕᕆᑦᑎᐊᕐᓂᖅᓴᐅᒐᔭᖅᐹ 
ᑎᒍᓯᓂᕐᒥᒃ ᓘᑦᑖᓂᑦ ᒪᓕᒐᖃᖅᑎᑕᐅᖁᓪᓗᒋᑦ ᑕᒪᑐᒨᓇ ᒪᓕᒐᑎᒍᑦ? ᑕᐃᒪᐃᓕᐅᕋᔭᖅᐹᑦ 
ᑐᑭᓯᐅᒪᓂᖅᓴᐅᓕᕐᓗᑎᒃ ᐊᒻᒪ ᐃᓕᓴᕆᔭᐅᓗᑎᒃ ᑖᓐᓇ ᒪᓕᒐᖅ? 
ᐊᖏᒡᓕᒋᐊᖅᑎᓪᓗᒍ ᐄᔭᒐᖅᑖᕐᕕᓕᕆᔨ ᐊᒻᒪ ᐄᔭᒐᖅᑖᖅᑐᓕᕆᔨᑦ ᐱᓕᕆᔾᔪᓯᖏᑦ 
ᖃᓄᖅ ᐊᖏᒡᓕᒋᐊᖅᓯᒪᔪᒥᒃ ᐱᓕᕆᐊᖃᖅᐸᖕᒪᖔᑕ ᐄᔭᒐᖅᑖᖅᑎᑦᑎᔨᑦ ᐱᐅᓯᒋᐊᖅᑎᑦᑎᓇᔭᖅᐸᑦ 
ᐃᓗᐊᖅᓴᖅᑕᐅᔪᑦ ᖃᓄᐃᓕᖓᓕᕐᓂᕆᔭᖏᓐᓂᒃ ᓄᓇᕗᒻᒥ? ᐃᓱᒪᒋᓗᒋᑦ ᐊᒃᑐᐃᓂᐅᕙᒃᑐᑦ ᐃᓅᓕᓴᐅᑎᓄᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ, ᐊᑐᐃᓐᓇᐅᓂᖏᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐱᔨᑦᑎᕋᐅᑎᓂᑦ, ᐄᔭᒐᓕᕆᔨᓂᒡᓗ 
ᐃᖅᑲᓇᐃᔭᖅᑎᑖᖕᓂᖅ? 
ᐊᓯᖏᓐᓂᒃ ᐊᓯᔾᔨᕐᓂᖅᑕᖃᖅᑳ ᐃᓱᒪᒋᔭᐅᒋᐊᓕᓐᓂᒃ ᐊᖏᓪᓕᒋᐊᖅᑕᐅᓕᖅᐸᑕ ᓄᓇᕗᒻᒥ ᐄᔭᒐᖅᑖᖅᕕᓕᕆᔩᑦ? 
ᑭᓱᑦ ᑭᒡᓕᖃᖅᑎᑕᐅᔪᑦ, ᐱᑕᖃᖅᐸᑦ, ᑭᓱᓂᒃ ᐃᓅᓕᓴᐅᑎᓂᒃ ᐊᒻᒪ ᖃᔅᓯᓂᒃ ᐄᔭᒐᖅᑖᖅᑎᑦᑎᔨᒥᒃ 
ᐄᔭᒐᖅᑎᑦᑎᔪᓐᓇᕐᒪᖔᑕ? 
ᑭᓱᑦ ᑭᒡᓕᖃᖅᑎᑕᐅᔪᑦ, ᐱᑕᖃᖅᐸᑦ, ᑲᐱᓯᖃᑦᑕᕆᐊᖃᖅᐸᑦ ᐄᔭᒐᖅᑖᖅᑎᑦᑎᔨᒥᒃ ᐄᔭᒐᖅᑖᖅᑎᑦᑎᔪᓐᓇᖅᐸᑦ ᐊᒻᒪ 
ᐊᐅᓚᑦᑎᔪᓐᓇᖅᐸᑦ? 
ᐊᓯᖏᓐᓂᒃ ᐃᓱᒪᒋᔭᒃᓴᖅᑕᖃᖅᐸ ᐊᐅᓚᑦᑎᓂᕐᒧᑦ ᑲᐴᑎᓂᒃ ᐃᓅᓕᓴᐅᑎᓂᒡᓗ ᐄᔭᒐᓕᕆᔨᒧᑦ? 
ᑭᓱᑦ ᐊᒃᓱᕈᕐᓇᖅᑐᑦ ᐱᕕᒃᓴᓪᓗ ᓯᕗᒻᒧᐊᒍᑎᖃᖅᐸᑦ ᖃᕆᑕᐅᔭᓕᕆᔾᔪᑎᓂᒃ, ᓲᕐᓗ ᖃᕋᓴᐅᔭᒃᑯᑦ ᑲᒪᓂᖅ 
ᐅᖃᓘᑎᒃᑯᓪᓗ, ᒫᓐᓇᐅᔪᖅ ᐄᔭᒐᖅᑖᖅᑎᑦᑎᔨᓄᑦ ᐊᑐᖅᑐᓄᑦ ᐅᖓᓯᒃᑐᓂᑦ ᓄᓇᕗᒻᒥ? 
ᑭᓲᕙᑦ ᐱᕚᓪᓕᕈᑕᐅᕙᒃᑐᑦ ᐊᐅᓚᑦᑎᓂᐊᕐᓗᓂ ᐃᓗᐊᖅᓴᐅᑎᑖᖅᑎᑦᑎᕙᒃᑐᓂᒃ ᐱᓕᕆᔨᒋᔭᐅᕙᒃᑐᓂᒃ? 
ᐃᓱᒫᓘᑎᑕᖃᖅᑳ ᒪᓕᒐᐅᔪᓂᑦ ᐃᔭᒐᖅᑖᖅᑐᓕᕆᔨᐅᔪᓂᑦ ᓄᓇᕗᒻᒥ? ᑭᓱᑦ ᐋᖅᑭᒃᓯᒪᔭᕆᐊᖃᕋᔭᖅᐸᑦ ᐃᓱᒫᓘᑕᐅᔪᑦ 
ᑲᒪᒋᔭᐅᖁᓪᓗᒋᑦ? 
ᖃᓄᖅ ᐊᖏᒡᓕᒋᐊᖅᓯᒪᔪᒥᒃ ᐱᓕᕆᐊᖃᖅᐸᖕᒪᖔᑕ ᐄᔭᒐᖅᑖᖅᑎᑦᑎᔨᑦ ᐱᐅᓯᒋᐊᖅᑎᑦᑎᓇᔭᖅᐸᑦ 
ᐃᓗᐊᖅᓴᖅᑕᐅᔪᑦ ᖃᓄᐃᓕᖓᓕᕐᓂᕆᔭᖏᓐᓂᒃ ᓄᓇᕗᒻᒥ? ᐃᓱᒪᒋᓗᒋᑦ ᐊᒃᑐᐃᓂᐅᕙᒃᑐᑦ ᐃᓅᓕᓴᐅᑎᓄᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ, ᐊᑐᐃᓐᓇᐅᓂᖏᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐱᔨᑦᑎᕋᐅᑎᓂᑦ, ᐄᔭᒐᓕᕆᔨᓂᒡᓗ 
ᐃᖅᑲᓇᐃᔭᖅᑎᑖᖕᓂᖅ? 
ᖃᓄᖅ ᐄᔭᒐᖅᑖᕐᕕᐅᑉ ᐃᑲᔪᖅᑎᖏᑦ ᐃᑲᔪᖅᑕᐅᑦᑎᐊᒃᑲᓐᓂᕈᓐᓇᖅᐸᑦ? ᐄᔭᒐᖅᑖᕐᕕᐅᑉ ᐃᑲᔪᖅᑎᖏᑕ 
ᐊᑐᐊᒐᖏᑦ ᐊᑑᑎᖃᕋᔭᖅᐹᑦ ᐃᓚᓕᐅᔾᔭᐅᓗᓂ ᐱᖁᔭᕐᒧᑦ? 
ᓂᕐᔪᑎᓄᑦ ᐱᔨᑦᑎᕋᐅᑏᑦ ᑭᒡᓕᖃᕐᓂᖅᓴᐅᕗᑦ ᓄᓇᕗᒻᒥ ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᑦ ᑲᓇᑕᒥ. ᐄᔭᒐᖅᑖᕐᕖᑦ 
ᓄᓇᕗᒻᒥ ᐃᓅᓕᓴᐅᑎᓂᒃ ᐄᔭᒐᖅᑎᑦᑎᔪᓐᓇᓪᓗᐊᖅᐸᑦ ᓂᕐᔪᑎᓄᑦ ᑐᐊᕕᕐᓇᖅᑐᖃᓕᕐᓂᖅᐸᑦ?  
ᐄᔭᒐᖅᑖᖅᑎᑦᑎᔨᑦ ᐱᔪᓐᓇᕐᓂᖃᖅᑎᑕᐅᓪᓗᐊᖅᐸᑦ ᐄᔭᒐᖅᑖᕐᕕᖕᓂ ᓄᓇᕗᒻᒥ ᐊᖏᒡᓕᒋᐊᖅᑕᐅᓪᓗᐊᖅᐸᑦ? 
ᐄᖑᒃᐸᑦ, ᐊᖏᒡᓕᒋᐊᖅᑕᐅᔭᕆᐊᖃᖅᐹ ᐊᖏᓂᖓᓄᑦ ᓱᒃᑲᓛᖑᔪᒧᑦ ᓄᓇᓕᐅᔪᓄᑦ ᑲᓇᑕᒥ? ᐅᕝᕙᓘᓐᓃᑦ 
ᐊᖏᓂᖓ ᐊᖏᒡᓕᒋᐊᖅᑕᐅᔭᕆᐊᖃᖅᐸᑦ ᐅᖓᑖᓄᑦ, ᓄᓇᕗᒻᒥ ᐊᔾᔨᐅᙱᑦᑐᑦ ᐊᒃᓱᕈᕐᓇᖅᑐᑦ ᐊᒻᒪ 
ᐱᔾᔪᑎᒃᓴᓄᑦ ᑐᓗᖅᑕᕈᑏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  
ᓴᙱᒃᑎᒋᐊᕐᓂᖅ ᐱᐅᓛᒃᑰᖅᑎᑦᑎᓂᕐᒥᒃ ᐱᓕᕆᔨᓪᓚᕆᐅᓂᕐᒧᓪᓗ ᐊᑐᖅᑕᐅᕙᒃᑐᓂᒃ 
ᐃᓱᒪᒋᓪᓗᒋᑦ ᐊᖏᒡᓕᒋᐊᖅᓯᒪᔪᑦ ᐱᓕᕆᐊᒃᓴᕆᔭᐅᔪᑦ ᐄᔭᒐᖅᑖᕐᕕᓕᕆᔨᓄᑦ ᐊᒻᒪ ᐄᔭᒐᖅᑖᖅᑐᓕᕆᔨᓄᑦ ᓄᓇᕗᒻᒥ, 
ᑭᓱᓂᒃ ᒪᓕᒐᕐᓂᒃ ᓄᑖᙳᕆᐊᖅᓯᒪᔪᓂᒃ ᐱᔭᕆᐊᖃᖅᐸᑦ ᖃᐅᔨᒪᔭᐅᖁᓪᓗᒋᑦ ᐱᐅᓂᖏᑦ ᐊᒻᒪ ᐱᓕᕆᔨᒻᒪᕆᖕᓄᑦ 
ᒪᓕᒃᑕᐅᒋᐊᓖᑦ ᒪᓕᒃᑕᐅᑐᐃᓐᓇᙱᒃᑲᓗᐊᕐᒪᖔᑕ ᑭᓯᐊᓂ ᑲᔪᓯᑎᑕᐅᑐᐃᓐᓇᖅᐸᙱᖦᖢᑎᒃ 
ᖃᑯᒍᙳᖅᐸᓪᓕᐊᑎᓪᓗᒍ? 
ᐅᓂᒃᑲᐅᓯᕆᒍᒃ ᖃᓄᖅ ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᖅ 
ᐋᖅᑭᒃᑕᐅᓪᓗᐊᕐᒪᖔᑦ. ᐃᓚᖃᓪᓗᐊᖅᐹ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐊᔪᕈᓐᓃᖅᓴᒐᒃᓴᓂᒃ? ᐃᓕᓐᓂᐊᕐᑎᑦᑎᓂᖅ 
ᑐᙵᕕᖃᕐᓗᓂ ᐃᓅᑉ ᐱᔭᕆᐊᓕᖏᓐᓂᑦ ᓇᖕᒥᓂᖅ ᖃᐅᔨᓴᖅᑕᐅᓯᒪᔪᓂᑦ ᓘᒃᑖᒧᑦ?  ᑕᒪᕐᒥᒃ ᑲᑎᙵᕙᑦ?  

ᖃᓄᕐᓕ ᒫᓐᓇ ᐱᓕᕆᔨᒻᒪᕇᑦ ᐅᖃᐱᓘᑎᓄᑦ ᐱᓕᕆᔾᔪᓯᖏᑦ ᐱᐅᓯᒋᐊᖅᑕᐅᔪᓐᓇᕐᒪᑕ? ᖃᓄᖅ 
ᐊᔾᔨᒌᒃᑎᑦᑎᓂᖅᓴᐅᔪᓐᓇᖅᐸᑦ ᐊᒻᒪ ᐊᔾᔨᒌᒃᑎᑦᑎᓗᓂ ᐅᖃᐱᓘᑎᓂᒃ ᕿᒥᕐᕈᔾᔪᓯᖅ ᐋᖅᑭᒃᑕᐅᔪᓐᓇᖅᐸ? 
ᐃᖅᑲᓇᐃᔭᖅᑎᑦᑎᔨᑦ ᐅᖃᖃᑦᑕᕆᐊᖃᖅᐹᑦ ᐄᔭᒐᖅᑖᖅᑎᑦᑎᔨᓂᒃ ᐱᓕᕆᔨᓪᓚᕆᖕᓂᒃ ᐱᓕᕆᔪᓂᒃ ᐃᓚᐅᔪᑦ 
ᐱᓕᕆᑦᑎᐊᙱᑦᑐᓂᑦ? ᑕᐃᒪᐃᑉᐸᑦ, ᑭᓲᓪᓗᐊᖅᐸ ᑭᒡᓕᖓ ᐅᖃᐅᓯᖃᕐᓗᓂ ᐃᖅᑲᓇᐃᔭᖅᑎᑦᑎᔨᓄᑦ? 
ᖃᓄᑐᐃᓐᓇᖅ ᐊᑦᑕᕐᓇᖅᑐᖅᑕᖃᖅᐸ ᐃᓕᖅᑯᓯᒃᑯᑦ ᑕᐅᑐᒃᑕᒃᑯᑦ ᑐᒃᓯᕋᖅᑕᓄᑦ ᐋᖅᑭᒋᐊᕈᑎᓄᑦ? 
ᐊᓯᖏᓐᓂᒃ ᐃᓱᒪᒋᔭᖃᖅᐱᑦ ᖃᓄᖅ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᖅ ᐃᓗᐊᖅᓴᖅᑕᐅᔭᖅᑐᖅᓯᒪᔪᓪᓗ 
ᑲᒪᒋᔭᐅᕙᖕᓂᖏᓐᓄᑦ ᐱᐅᓂᕆᔭᖓ ᐱᐅᓯᒋᐊᖅᑎᑕᐅᔪᓐᓇᕐᒪᖔᑦ ᓄᓇᕗᒻᒥ? 
ᓄᑖᙳᕆᐊᖅᑎᑦᑎᓂᖅ ᐱᓕᕆᔾᔪᑎᑎᒍᑦ ᐊᒻᒪ ᓄᑖᓂᒃ ᓴᖅᑭᑕᐅᔪᓂᒃ 
ᖃᓄᕐᓕ ᒪᓕᒋᐊᓕᑦ ᐅᖃᓗᒍᓐᓇᐅᑎᓄᑦ ᐊᒻᒪ ᖃᕋᓴᐅᔭᒃᑯᑦ ᑐᓐᓂᖅᑯᑕᐅᔪᓄᑦ ᐊᒻᒪ ᑲᒪᒋᔭᐅᔾᔪᑎᓄᑦ 
ᐃᓅᓕᓴᐅᑎᓄᑦ ᐋᖅᑭᒋᐊᖅᑕᒥᑦᐄᔭᒐᖅᑖᕐᕕ ᐱᖁᔭᕐᒧᑦ ᐲᔭᕐᓗᒋᑦ ᑐᓗᖅᑕᕈᑕᐅᓲᑦ ᐱᐅᓯᒋᐊᕐᓗᒋᓪᓗ 
ᐋᓐᓂᐊᕕᖕᒥ ᑲᒪᒋᔭᐅᔾᔪᑎᑦ ᓄᓇᕗᒻᒥ? 
ᐊᑐᓕᖅᑎᑕᐅᓂᖓ ᐅᖓᓯᒃᑐᒃᑯᑦ ᐱᔨᑦᑎᕋᐅᑎᑦ ᓄᓇᕗᒻᒥ ᑭᒡᓕᖃᓪᓗᐊᖅᐸᑦ ᐄᔭᒐᖅᑖᖅᑎᑦᑎᔨᓄᑦ 
ᓚᐃᓴᓐᓯᖃᖅᑐᓄᑦ ᓄᓇᕗᒻᒥ, ᐅᕝᕙᓘᓐᓃᑦ ᐊᖏᒡᓕᒋᐊᖅᑕᐅᔭᕆᐊᖃᖅᐸ ᐃᓚᓕᐅᔾᔭᐅᓗᑎᒃ ᐄᔭᒐᖅᑖᖅᑎᑦᑎᔨᑦ 
ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᒃ? ᑭᖑᓪᓖᑦ, ᐅᓂᒃᑲᐅᓯᕆᒍᒃ ᖃᓄᖅ ᑲᒪᒋᔭᐅᕙᖕᒪᖔᑕ ᐄᔭᒐᖅᑖᖅᑎᑦᑎᔨᑦ 
ᐅᖃᓘᑎᒃᑯᑦ ᐱᔨᑦᑎᕋᖅᐸᒃᑐᑦ ᓄᓇᕗᑦ ᓯᓚᑖᓂᙶᖅᑐᓂᒃ? 
ᐱᑎᓪᓗᒍ ᓱᒃᑲᔪᒥᒃ ᖃᕆᑕᐅᔭᓕᕆᔾᔪᑎᑦ ᐱᕚᓪᓕᕈᑎᖏᑦ, ᖃᓄᕐᓕ ᐱᖁᔭᖅ ᐊᑐᐊᒐᓪᓗ ᐋᖅᑭᒃᓯᒪᔪᓐᓇᖅᐸᑦ 
ᐊᓯᔾᔨᒐᒃᓴᐅᓗᑎᒃ ᐃᓂᖃᖅᑎᓪᓗᒋᑦ ᓯᕗᓂᑦᑎᓐᓂ ᐱᐅᓯᒋᐊᕈᑎᑦ ᖃᐅᔨᒪᒋᐊᕐᓗᓂᓗ ᐋᓐᓂᐊᕕᓕᐊᖅᐸᒃᑐᑦ 
ᐊᑦᑕᕐᓇᙱᑦᑐᒦᓪᓗᑎᒃ ᑐᓴᖅᑕᐅᔭᕆᐊᖃᙱᑦᑐᖁᑎᖏᓪᓗ? 
ᑭᓱᑦ ᐊᒃᓱᕈᕐᓇᕐᔪᐊᖅᐸᑦ ᓄᓇᕗᒻᒥ ᐃᓚᓕᐅᔾᔨᓇᓱᒃᑎᓪᓗᒋᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᔾᔪᑎᓂᒃ ᐄᔭᒐᖅᑖᕐᕕᖕᓄᑦ, ᐊᒻᒪ ᑭᓱᑦ ᖃᓄᐃᓕᐅᕈᑕᐅᔪᒪᔪᑦ ᐊᑐᖅᑕᐅᔪᓐᓇᖅᐸᑦ ᐊᓂᒍᕈᑎᒃᓴᑦ ᑖᒃᑯᓄᖓ 
ᐊᒃᓱᕈᕐᓇᖅᑐᓄᑦ? 
ᖃᓄᕐᓕ ᐱᓕᕆᔾᔪᑎᑦ ᐊᑐᓕᖅᑎᑕᐅᔪᓐᓇᖅᐸᑦ ᑎᓕᐅᕈᑕᐅᓗᑎᒃ ᐃᖏᕐᕋᑦᑎᐊᕐᓂᕆᔭᖓᓄᑦ ᐊᒻᒪ 
ᐊᑐᐃᓐᓇᐅᓂᖏᓐᓄᑦ? ᖃᓄᕐᓕ ᑖᒃᑯᐊ ᐱᓕᕆᔾᔪᑎᑦ ᐋᖅᑭᒋᐊᖅᑕᐅᔪᓐᓇᖅᐸᑦ ᓄᓇᕗᒻᒥ ᐊᔾᔨᒋᔭᐅᙱᑦᑐᓄᑦ 
ᖃᓄᐃᓕᖓᓂᕆᔭᐅᔪᓄᑦ? 
ᖃᓄᖅ ᐊᑐᓕᕈᓐᓇᖅᐸᑦ ᒪᓕᒋᐊᖃᖅᐸᒃᑐᑦ ᐅᖄᓚᐅᑎᒃᑯᑦ ᐱᓕᕆᓂᕆᔭᐅᕙᒃᑐᑦ ᐱᐅᓯᒋᐊᖅᑎᑦᑎᔪᓐᓇᖅᐸᑦ 
ᐱᐅᓂᕆᔭᖓᓂᒃ ᐊᔪᕐᓇᙱᓐᓂᖅᓴᐅᓗᓂᓗ ᑕᒪᐃᓐᓄᑦ ᐃᓗᐊᖅᓴᐅᑎᑖᕐᕕᖕᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ 
ᑐᓂᐅᖅᑲᐃᓂᕐᒧᓪᓗ? ᖃᓄᖅ ᐋᖅᑭᒃᓯᔪᖃᓪᓗᐊᖅᐸ ᑲᔪᓯᑎᑦᑎᔪᒪᓗᓂ ᐱᑎᑦᑎᕙᖕᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ 
ᑕᒫᓂᓕᒫᖅ ᐃᓂᒋᔭᐅᔪᓂ?  
ᐄᖑᒍᓂ, ᖃᓄᕐᓕ ᐄᔭᒐᓕᕆᔨᑦ ᑲᒪᒋᔭᐅᔪᓐᓇᖅᐸᑦ ᓄᓇᕗᑦ ᓯᓚᑖᓂ ᐄᔭᒐᖅᑖᖅᑎᑦᑎᔨᓄᑦ ᐊᒻᒪ 
ᐄᔭᒐᖅᑖᖅᑎᑦᑎᔨᓄᑦ? ᐊᒻᒪᓗ ᖃᓄᖅ ᑕᒪᒃᑯᐊ ᑲᕆᓴᐅᔭᒃᑯᑦ ᐊᑐᖅᑕᐅᔪᓐᓇᕐᒪᑕ ᑕᒪᒃᑯᓄᖓ ᐱᔨᑦᓯᕈᑕᐅᔪᓄᑦ? 

 


